
ᒪᓕᒐᓕᐅᖅᑎ ᐸᑎᖅ ᓇᑦᑎᖅ  
ᒥᓂᔅᑕ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 
ᑎᑎᖅᑲᒃᑯᕕᐊ 2410 
ᐃᖃᓗᐃᑦ, ᓄᓇᕗᑦ 
X0A 0H0 
 
ᐊᐃᖓᐃ ᒥᓂᔅᑕ ᓇᑦᑎᖅ: 
ᕕᕝᕗᐊᕆᒥ ᑎᑎᖅᑲᓕᐊᕆᓚᐅᖅᑕᐃᑦ ᓂᕆᐅᒋᔭᖏᓐᓄᑦ ᑭᐅᓕᖅᑕᕋ 2019-20−ᒧᑦ ᓇᓗᓇᐃᖅᓯᒪᓪᓗᓂ ᓯᕗᓪᓕᐅᔾᔭᐅᖁᔭᔅᓯᓐᓂ 
ᑐᕌᒐᔅᓯᓐᓂᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᒫᓐᓇ ᑮᓇᐅᔭᐃᑦ ᐊᕐᕌᒍᖓᓂ. ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᓂᕆᐅᒃᑭᕗᑦ ᐃᓕᖕᓂᑦ ᐊᒻᒪ 
ᐊᖓᔪᖅᑳᓂᑦ ᐱᓕᕆᖃᑎᖃᕈᒪᓪᓗᑎᒃ ᑖᒃᑯᐊ ᓯᕗᓪᓕᐅᑎᑕᐅᔪᒪᔪᑦ ᑐᕌᒐᕆᔭᐅᔪᓪᓗ ᑲᔪᓯᑎᑦᑐᒪᓪᓗᒋᑦ. 
 
ᑲᑎᒪᔩᑦ ᓱᓕ ᓴᖅᑭᔮᖅᑎᑦᑎᓇᓱᖕᓂᐊᖅᐳᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐱᓕᕆᐊᕆᕙᒃᑕᖏᑦ, ᐱᕙᒌᔭᖅᑕᖏᑦ ᐊᒻᒪ ᐊᐅᓚᑕᖏᑦ 
ᑐᕌᖅᑕᕗᒻᒥ ᑎᓕᓯᔾᔪᑕᐅᔪᓂᑦ ᒪᓕᑦᑎᐊᖁᓪᓗᒋᑦ. ᓱᓕ ᑲᒪᒋᔭᖃᓪᓗᐊᑕᕐᓂᐊᖅᐳᒍᑦ ᐱᓗᐊᖅᑐᒥᑦ ᐱᕙᓪᓕᐊᑎᑦᑎᓂᕐᒥᑦ ᐃᓄᖕᓂᑦ 
ᓄᓇᓖᓪᓗ ᐃᒻᒥᓂᒃ ᒪᑭᒪᔪᓐᓇᕐᓂᖏᓐᓂᑦ, ᓄᓇᓕᖕᓂᑦ ᐊᔪᕈᓐᓃᖅᓴᖅᑎᑦᑎᓃᑦ ᐃᖅᑲᓇᐃᔮᒃᓴᒧᓪᓗ ᐱᓕᒻᒪᒃᓴᕐᓃᑦ, 
ᓴᖅᑭᑉᐸᓪᓕᐊᑎᑦᑎᓗᑎᒃ ᐱᓕᕆᐊᒃᓴᓂᑦ ᐃᓄᒃᑐᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕐᑎᑦᑎᓂᕐᒧᓪᓗ ᖃᓄᐃᑦᑐᓂᑦ, 
ᐅᐸᓗᖓᐃᔭᖃᑎᒃᓴᖅᑖᕐᓗᑎᒡᓗ ᐱᓕᕆᖃᑎᒃᓴᖏᓐᓂᑦ, ᐊᐅᓚᑦᑎᓗᑎᒡᓗ ᑲᒪᑦᑎᐊᕐᓂᒃᑯᑦ ᐊᕐᕌᒍᒥᑦ.  
 
ᓯᓚᑦᑐᖅᓴᕐᕕᐅᑉ ᓄᑖᑦ ᐱᑕᖄᓂᒃᑐᓪᓗ ᐱᓕᕆᐊᖏᑦ, ᑲᑎᒪᔨᑦ ᓂᕆᐅᒃᑐᑦ ᐊᒥᓲᓂᖅᓴᐃᑦ ᓄᓇᕗᒻᒥᐅᑦ, ᐱᓗᐊᖅᑐᒥ ᐃᓄᐃᑦ, 
ᐃᓚᐅᓂᐊᖅᐳᑦ ᖃᓄᑐᐃᓐᓇᖅ ᓄᓇᕗᒻᒥ ᐃᖅᑲᓇᐃᔭᕐᕕᖏᓐᓂ, ᐃᓚᐅᓪᓗᓂ ᓯᓚᑦᑐᖅᓴᕐᕕᒃᐳᑦ. ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᐊᑐᓕᖅᑎᑦᑎᕙᓪᓕᐊᖏᓐᓇᕐᓂᐊᖅᐳᑦ ᐅᖃᐅᓯᕗᑦ 2.0-ᒥᑦ ᐊᑕᖐᔪᖅ ᐱᕙᒌᔭᐅᑦ ᓄᓇᕗᒻᒥᐅᓄᑦ ᐃᑲᔫᑕᐅᓗᓂ. ᓯᓚᑦᑐᖅᓴᕐᕕᒃ 
ᑲᔪᓰᓐᓇᖅᑐᑦ ᐱᓕᕆᐊᑎᒃ ᐃᓕᓐᓂᐊᕐᕕᖏᓪᓗ ᑐᙵᕕᖃᖅᑎᑕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ.   
 
ᑲᑎᒪᔩᑦ ᑐᓴᕋᓱᒃᑎᑦᑎᕙᓪᓕᐊᓕᖅᐸᑕ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᐊᕐᕌᒍᓂ ᖁᓕᓂᑦ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖓ 
ᐱᕙᓪᓕᐊᑎᑕᐅᔪᖅ ᐱᔾᔪᑎᒋᓪᓗᒍ, ᑲᑎᒪᔩᑦ ᐃᓐᓄᒃᓯᒪᓕᖅᑕᕗᑦ ᒪᕐᕈᑐᐊᒃ ᐃᓐᓄᙱᖦᖢᑎᒃ. ᑲᑎᒪᔨᒃᓴᐅᑉ ᑐᒡᓕᐊ 
ᐊᖏᕐᓂᐊᕐᓂᖓᓂᒃ ᐅᑕᖅᑭᒐᑦᑕ ᕿᑎᕐᒥᐅᓂᙶᖅᑐᖅ ᐊᒻᒪ ᓄᑖᒥᒃ ᐃᓕᓐᓂᐊᖅᑎᓄᑦ ᑭᒡᒐᖅᑐᐃᔨᒃᓴᒥᑦ. ᐱᖁᔨᕗᖔᓕᐅᕈᑎᒥᑦ 
ᐱᒋᐊᖅᑎᑦᑎᓚᐅᕐᒥᔪᒍᑦ ᒪᕐᕈᒃᑲᓐᓃᖕᓂᒃ ‘ᑕᖅᑳᙵᑐᐃᓐᓇᖅ’ ᑲᑎᒪᔨᒃᓴᓂᑦ ᑐᒃᓯᕋᖁᔨᓪᓗᑕ ᐃᓐᓄᒃᑐᐃᓐᓇᐅᖁᓪᓗᒋᑦ. ᑲᑎᒪᔩᑦ 
ᒫᓐᓇ ᐋᖅᑭᒃᓱᐃᕌᓂᓕᖅᐳᑦ ᑐᓴᕋᓱᒃᑎᑦᑎᓕᖅᐸᑕ ᐊᑐᕐᓂᐊᖅᑕᖏᓐᓂᒃ ᑖᓐᓇ ᓯᕕᑐᔪᒥᑦ ᐸᕐᓇᐅᑎ ᓯᓚᑦᑐᖅᓴᕐᕕᖕᒧᑦ ᓄᓇᓕᑦᑕ 
ᐱᖃᖅᑎᐅᖃᑕᐅᔪᓪᓗ ᐱᔭᕆᐊᓕᖏᓐᓂᒃ ᑭᒡᒐᖅᑐᐃᑦᑎᐊᖁᓪᓗᒍ.  
 
ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑦ ᐊᑐᓕᖅᑎᑕᐅᕙᓪᓕᐊᓂᖓ ᐃᓕᓯᒪᓕᕈᑦᑎᒍᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐃᑲᔪᖅᑕᐅᓕᕐᓂᐊᖅᐳᑦ 
ᖃᔅᓯᑲᓪᓚᖕᓂᑦ ᐱᓕᕆᖃᑎᒌᓂᑦ, ᐱᑕᖄᓂᓕᖅᑐᓂᑦ ᐅᕝᕙᓘᓐᓃᑦ ᓱᓕ ᐋᖅᑭᒃᑕᐅᔭᕆᐊᓕᖕᓂᑦ, ᒐᕙᒪᒃᑯᑦ 
ᐱᓕᕆᕝᕕᖏᓐᓄᑐᐊᖑᙱᑦᑐᖅ, ᐃᓄᐃᑦ ᑲᑐᔾᔨᖃᑎᒌᓄᑦ, ᐊᒻᒪ ᓴᓇᕝᕕᖕᓄᑦ, ᐊᓯᖏᓐᓄᓪᓗᑦᑕᐅᖅ ᓯᓚᑦᑐᖅᓴᕐᕕᖕᓄᑦ. 
ᖁᕕᐊᓱᑦᑎᐊᖅᑐᒍᑦ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᒥᑦ ᐊᑎᓕᐅᖃᑎᒋᔭᐅᓵᓚᐅᖅᑐᒥᑦ ᒥᒧᕆᐅᓪ ᓯᓚᑦᑐᖅᓴᕐᕕᒡᔪᐊᒃᑯᓐᓂ 
ᓂᕆᐅᒃᐳᒍᓪᓗ ᐊᕐᕌᒍᓄᑦ ᖁᓕᓄᑦ ᐱᕈᖅᐸᓪᓕᐊᓂᐊᕐᓂᑦᑎᓐᓂᒃ ᐊᒻᒪ ᐱᕙᓪᓕᐊᑎᑦᑎᓗᑕ ᓄᓇᕗᒻᒥ ᓯᓚᑦᑐᖅᓴᕐᕕᑐᐊᑦᑎᐊᒥᑦ. 
ᐱᓕᕆᖃᑎᒋᔭᑦᑎᒍᑦ, ᐅᕙᑦᑎᓐᓂᒃ ᐱᓇᔪᖕᓂᐊᖅᐳᒍᑦ ᓯᓚᑦᑐᖅᓴᕐᕕᙳᕋᓱᒡᓗᑕ ᓂᕈᐊᕆᔭᑦᑎᓐᓂ ᐃᓕᓐᓂᐊᕐᕕᖕᒥ 
ᐊᓂᒍᐃᕙᓪᓕᐊᔪᓄᑦ ᐊᒻᒪ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ. ᑲᑎᒪᔩᑦ ᑐᕌᒐᖃᖅᐳᑦ ᐸᕐᓇᐅᑦ ᐋᖅᑭᒃᓱᖅᑕᐅᖁᓪᓗᒋᑦ ᐃᑲᔪᖅᑐᐃᓗᑎᒃ 
ᓅᑉᐸᓪᓕᐊᑦᑎᐊᖁᓪᓗᒍ ᐊᕌᒍᑦ ᖁᓕᑦ ᐊᑐᖅᑎᓪᓗᒋᑦ. 
 
ᑲᑎᒪᔩᑦ ᓱᓕ ᑲᔪᓯᑎᑦᑎᓇᓱᖕᓂᐊᕆᕗᑦ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᒃᓴᖏᓐᓂᒃ. ᖁᕕᐊᓱᓚᐅᖅᐳᒍᑦ ᐃᓚᐅᔪᓐᓇᓚᐅᕋᑦᑕ 
ᐱᕙᓪᓕᐊᑎᑕᐅᑎᓪᓗᒍ ᐅᓪᓗᒥ ᐱᓕᕆᐊᒃᓴᓄᑦ ᐸᕐᓇᐅᑎᖓ ᐊᒻᒪ ᕿᒥᕐᕈᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᐅᓂᒃᑳᓕᐊᖓᓂ.  
ᖃᖓᑦᑎᐊᖅ ᑮᓇᐅᔭᓕᕆᓂᖅ ᖃᐅᔨᓴᕈᑎᒋᓚᐅᖅᑕᕗᑦ ᐱᐅᓚᐅᖅᐳᖅ. ᒫᓐᓇ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᖃᓕᖅᐳᒍᑦ ᐃᓚᒋᔭᐅᔪᑦ 
ᐊᐱᖅᓱᕈᓐᓇᖅᖢᑎᒃ ᐊᒻᒪ ᑐᑭᓕᐅᕆᔪᓐᓇᖅᖢᑎᒃ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂ ᑮᓇᐅᔭᓕᕆᔾᔪᑎᐅᓵᓚᐅᖅᑐᑦ ᒥᒃᓵᓄᑦ. 
ᐱᓕᕆᐊᒃᓴᑦᑎᓐᓂ ᐱᓕᕆᓂᐊᖅᐳᒍᑦ ᐅᓂᒃᑳᓕᐊᕗᑦ ᒪᓕᒐᓕᐅᕐᕕᖕᒧᐊᖅᑕᐅᖁᓪᓗᒋᑦ ᓈᒻᒪᖅᑯᑦᑎᑦᑎᐊᕐᓗᑎᒃ, ᑕᒻᒪᖅᓯᒪᙱᓪᓗᑎᒃ 
ᐊᒻᒪ ᐱᐊᓂᒃᓯᒪᓗᑎᒃ. 
 
ᑲᑎᒪᔩᑦ ᕿᒥᕐᕈᓂᐊᖅᐳᑦ ᐱᓕᕆᐊᖑᕙᓪᓕᐊᔪᒥᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᓂᕆᐅᒋᔭᖏᓐᓂᑦ ᑲᑎᙵᓗᑕ ᑲᑎᒪᓕᕈᑦᑕ 
ᐅᑐᐱᕆ−ᒥ ᐊᒻᒪ ᐅᐱᕐᙶᒃᑯᑦ. ᒫᓐᓇᓕ, ᖁᔭᓕᕗᒍᑦ ᑐᓴᐅᒪᑎᑦᑏᓐᓇᖃᑦᑕᕋᔅᓯ ᑲᑎᒪᔨᓂᑦ ᐊᒻᒪ ᐃᓚᐅᖃᑦᑕᖁᕙᔅᓯ ᖃᖓᑐᐃᓐᓇᖅ 
ᑲᑎᒪᓕᕌᖓᑦᑕ. 

ᐃᓚᓐᓇᕆᔭᐃᑦ, 

 
 

ᓲ ᐹᓪ 
ᐃᒃᓯᕙᐅᑕᖅ 
 
ᐊᔾᔨᖏᓐᓂᒃ ᑐᓂᔭᐅᔪᑦ:   ᐸᐅᓗᓯ ᓱᕕᒐᖅ, ᐊᖓᔪᖅᑳᖅ, ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 
   ᔨᐊᕝ ᓴᐅ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᑦ 

ᐋᒡᒌᓯ 7, 2019 
 
ᒪᓕᒐᓕᐅᖅᑎ ᑕᐃᕕᑎ ᐊᕿᐊᕈᖅ 
ᒥᓂᔅᑕ ᑲᒪᒋᔭᓕᒃ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᐅ ᑎᒥᖁᑖᓄᑦ 
ᑎᑎᖅᑲᒃᑯᕕᒃ 2410 
ᐃᖃᓗᐃᑦ, ᓄᓇᕗᑦ 
X0A 0H0 
 
ᐊᐃᖓᐃ ᒥᓂᔅᑕ ᐊᕿᐊᕈᖅ: 
 
ᑲᑎᒪᔩᑦ ᐅᖃᐅᓯᖃᓚᐅᕐᒪᑕ ᑎᑎᖃᕐᒥᑦ ᐅᓪᓗᖓᓂᒃ 2019/2020 ᑖᓐᓇ ᓂᕆᐅᒋᔭᐅᔪᓂᑦ ᐃᓗᓕᖃᖅᑐᓂᑦ 
ᑎᑎᖅᑲᓕᐊᖑᓯᒪᔪᖅ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ ᔫᓂ 10, 2019.  ᑕᒪᒃᑯᐊ ᐅᖃᐅᓯᐅᖃᑦᑕᓚᐅᖅᑐᑦ 
ᐱᓪᓗᒋᑦ, ᑲᑎᒪᔩᑦ ᐅᑯᓂᖓ ᐅᖃᐅᓯᔅᓴᖃᖅᓯᒪᔪᑦ: 
 
ᒥᑭᓐᓂᖅᓴᐅᒐᓗᐊᖅᑎᓪᓗᑕ ᑲᑐᔾᔨᖃᑎᒌᖑᔪᑎᒍᑦ, ᑖᒃᑯᐊ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓᓐᓂᑦ 
ᐃᖅᑲᓇᐃᔮᔅᓴᐅᔪᑦ ᐊᑐᐃᓐᓇᕈᖅᑕᐅᔭᕆᖃᕐᓂᖏᓐᓂᑦ ᐃᓱᒫᓗᒃᑲᑦᑕ.  ᑖᒃᑯᓇᓂ ᑰᐊᐳᕇᓴᒃᑯᑦ ᐃᓚᖓᓐᓂᑦ 
ᐃᓄᒃ ᐃᖅᑲᓇᐃᔭᖅᑎᖁᑎᒋᔭᐅᔪᖅ ᓄᖅᑲᕐᓂᕋᕈᑎᒻᒥᓂᒃ ᑐᓂᓯᓚᐅᖅᑐᖅ ᐊᕐᕌᒍᖓᓐᓂᑦ 2018/2019.  
ᑯᐊᐳᕇᓴᐅᔪᖅ ᐃᓱᒪᖅᓴᖅᓯᐅᕈᑎᖃᕐᒪᑕ ᓇᓖᕋᕈᓐᓇᖅᑕᒻᒥᓐᓂᒃ ᐋᖅᑭᔅᓱᖅᓯᒪᓂᖓᓂᒃ ᐊᐅᓚᔾᔭᐃᓂᕐᒥᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑭᙴᒪᒋᔭᖏᓐᓂᑦ ᐊᒻᒪ ᑐᔅᓯᕋᐅᑎᓕᐅᕈᒪᔪᑦ ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᑮᓇᐅᔭᖃᖅᑎᑖᖅᑎᑕᐅᖁᓪᓗᒍ ᐃᖅᑲᓇᐃᔭᖅᑎᒥᑦ ᐃᓕᓐᓂᐊᖅᑎᑦᑖᕈᑎᔅᓴᒥᑦ ᐊᖅᑯᑎᒋᔭᐅᓗᓂ 
ᓯᕗᓕᖅᑎᒃᓴᐅᕐᓂᒧᑦ ᐃᓕᓐᓂᐊᖅᐸᓪᓕᐊᓂᖅ. 
 
ᑖᒃᑯᐊ ᑲᑎᒪᔩᑦ ᐊᖏᖃᑎᒌᑦᑐᑦ ᒪᓂᑐᐃᓐᓇᕆᐊᖃᙱᒻᒪᑕ ᐸᕝᕕᓵᕆᖃᑦᑕᖅᑐᓂᑦ ᐊᒻᒪ ᓲᖑᓵᕆᖃᑦᑕᖅᑐᓄᑦ 
ᐅᕙᓗ ᖃᓄᑐᐃᓐᓇᑦᑎᐊᖅ ᐊᑭᒪᓇᓱᑐᐃᓐᓇᖅᑐᓄᑦ.  ᐊᕐᕌᒍᓂᑦ 2018/2019, ᑲᑎᒪᔩᑦ ᐃᖅᑲᓇᐃᔭᖅᑎᖏᓪᓗ 
ᐃᓕᓐᓂᐊᖅᑎᑦᑎᓂᖃᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᕝᕕᐅᔪᒥᑦ. 
 
ᐱᓕᕆᖃᑎᒌᓐᓂᑦ ᐊᒻᒪ ᑲᑐᔾᔨᖃᑎᒌᖕᓂᖅ ᑖᒃᑯᐊ ᐊᑐᓪᓚᕆᒻᒪᒃ ᐱᓕᕆᖃᑎᒌᖃᑦᑕᖅᑐᓄᑦ.  ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᓂᒃ ᐱᑕᖃᖅᐸᒌᖅᑐᖅ ᕿᑭᖅᑖᓗᖕᒥ ᓇᖕᒥᓂᖃᖅᑐᓕᕆᓂᕐᒧᑦ ᐱᕙᓪᓕᐊᓂᖅ ᑎᒥᐅᔪᓄᑦ, 
ᕿᑎᕐᒥᐅᓂ ᓄᓇᓕᓐᓂ ᓯᕗᓂᒃᓴᓕᕆᓂᕐᒧᑦ, ᐊᒻᒪᓗ ᐊᑐᖅᑐᐊᕐᕕᒃᑯᓐᓂᑦ.  ᖃᐅᔨᒪᓇᓱᐊᖅᐸᓪᓕᐊᖏᓐᓇᖅᑕᕗᑦ 
ᐱᕙᓪᓕᓂᐅᔪᑦ ᑕᐃᑲᓂ ᑭᕙᓪᓕᕐᒥ ᓇᖕᒥᓂᖃᖅᑎᓄᑦ ᐱᕙᓪᓕᐊᔪᓕᕆᕝᕕᖓᓐᓂᑦ ᑖᒃᑯᐊᓗ 
ᐱᓕᕆᖃᑎᑖᕆᔪᒪᓂᐊᕋᑦᑎᒍᑦ ᐃᖅᑲᓇᐃᔭᖅᑎᖁᑎᒋᔭᕗᑦ ᓄᑕᐅᔾᔨᖅᓯᒪᓕᖅᑎᓪᓗᒋᑦ ᐱᓕᕆᕝᕕᒋᔭᑦᑎᓐᓂᑦ. 
 
ᑲᔪᓯᔪᓐᓇᖅᑎᐊᖅᑐᒥᑦ ᑮᓇᐅᔭᖃᖅᑎᑦᑎᔪᓐᓇᑦᑎᐊᕋᑦᑕ ᓄᓇᕗᒻᒥ ᐊᒻᒪ ᑕᒪᒃᑯᐊᓕᒫᓪᓗ 
ᑮᓇᐅᔭᖃᖅᑎᑦᑎᔨᐅᔪᓐᓇᖅᑐᓕᒫᑦ ᐱᓕᕆᖃᑎᒌᖃᑦᑕᓲᖑᒻᒪᑕ ᑕᒪᒃᑯᐊ ᐊᐳᖅᑕᕈᑕᐅᖃᑦᑕᖅᑐᑦ 

ᐊᔪᕈᑕᐅᖃᑦᑕᖅᑐᑦ ᓄᖑᑎᔅᓯᒪᔾᔫᒥᓇᓱᐊᖅᑎᑕᐅᓪᓗᑎᑦ ᑮᓇᐅᔭᖅᑖᕈᓯᐊᖅᑎᐅᖃᑦᑕᖅᑐᓂᑦ.  ᑕᐃᒫᑦᑕᐅᖅ, 
ᐱᓕᕆᖃᑎᒌᖏᓐᓇᖃᑦᑕᖅᑐᒍᑦ ᑖᒃᑯᓘᓪᓗᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ.  ᖃᐅᔨᒪᒻᒥᔪᒍᑦ 
ᐱᓂᖅᓴᐅᔪᒪᓂᕐᒧᑦ ᐋᖅᑭᔅᓱᐃᓯᒪᓂᐅᔪᑦ ᐱᐅᓛᖑᙱᒻᒪᑦ ᖃᓄᐃᓕᐅᑎᒋᔪᒪᓗᒍ, ᐱᓕᕆᕙᓪᓕᐊᖔᕐᓂᐊᖅᑐᒍᑦ 
ᐱᓕᕆᖃᑎᒌᓐᓂᕆᔭᕗᑦ ᐋᖅᑭᐅᒪᑎᑉᐸᓪᓕᐊᖔᖁᓪᓗᒍ ᐊᑐᕐᓗᑎᒍᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ.  
ᓂᕆᐅᑦᑎᐊᖅᐳᒍᑦ ᐱᓕᕆᖃᑎᒌᓐᓂᐊᓂᑦᑎᓐᓂᑦ ᑲᑎᖃᑎᖃᕐᓂᐊᓂᑦᑎᓪᓗ ᑮᓇᐅᔭᖃᖅᑎᑦᑎᔨᐅᔪᓂᑦᑕᐅᖅ 
ᐱᓕᕆᖃᑎᒌᖑᔪᓂᑦ, ᑖᒃᑯᐊᓗ ᐃᓚᐊᓗᑎᑦ ᐱᓕᕆᖃᑎᒌᑦ ᐱᓕᕆᕝᕕᖓᓗ. 
 
ᐱᐅᓯᕚᓪᓕᕈᑎᔅᓴᒃᑲᓐᓃᑦ ᖃᓄᑐᐃᓐᓇᖅ ᐊᑐᖃᑦᑕᓂᐊᖅᑕᕗᑦ ᑐᓴᐅᖃᑦᑕᐅᑎᑦᑎᐊᕈᓐᓇᓂᖅᓴᐅᓕᖁᓪᓗᑕ.  
ᐱᔭᕇᖅᑕᐅᑐᐊᖅᐸᑕ ᕿᒥᕐᕈᔭᐅᓂᕆᔭᖏᑦ ᑖᒃᑯᓇᖓᑦ ᑎᑎᕋᕐᕕᖕᒥᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ 
ᐃᓄᐃᓇᖅᑑᖓᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2016/2017 ᐊᒻᒪ 2017/2018, ᑖᒃᑯᐊ ᐊᕐᕌᑕᒫᑦ 
ᐅᓂᒃᑳᓕᐅᖅᑕᐅᖃᑦᑕᖅᑐᑦ ᓴᖅᑭᑕᐅᓂᐊᖅᑐᑦ ᐊᑐᐃᓐᓇᕈᖅᑎᑕᐅᓗᑎᑦ ᑯᐊᐳᕇᓴᒃᑯᑦ ᐃᑭᐊᖅᑭᕕᖓᓄᑦ. 
 
ᑖᒃᑯᐊ 2018/2019 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᖏᖅᑕᐅᓚᖅᑐᑦ ᑲᑎᒪᓂᖃᖅᑎᓪᓗᒋᑦ ᑲᑎᒪᔩᑦ ᔫᓂ 10, 
2019ᖑᑎᓪᓗᒍ ᐊᒻᒪ ᑖᒃᑯᐊ ᓱᓕ ᐱᕙᓪᓕᐊᖏᓐᓇᖅᑐᑦ ᐅᓂᒃᑳᓕᐅᑕᓯᒪᔪᓂᑦ ᑲᒪᒋᔭᕆᐊᓕᖏᓐᓂᑦ 
ᑲᒪᕙᓪᓕᐊᓪᓗᑎᑦ. 
 
ᑯᐊᐳᕇᓴᒃᑯᑦ ᐱᓕᕆᖃᑎᖃᕐᓂᒃᑯᑦ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᑦ ᑖᒃᑯᓂᖓᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᖓᓐᓂᑦ ᐱᖁᔭᐅᑉ ᐋᖅᑭᒋᐊᖅᑕᐅᖁᔨᔾᔪᑎᒥᑦ ᑖᒃᑯᓄᖔᖓᔪᓂᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᑮᓇᐅᒃᑯᕕᒃ ᑯᐊᐳᕇᓴᓐ ᐱᖁᔭᖓ.  ᐱᓕᕆᐊᕆᓯᒪᐅᔭᓕᖅᑕᕗᑦ ᐊᒻᒪᓗ 
ᐱᔭᕇᓛᕈᒪᓕᖅᑎᑐᒍᓪᓗ ᑭᖑᓪᓕᐹᖅᓯᐅᑎᖓᓐᓂᑦ. 
 
ᑯᐊᐳᕇᓴᒃᑯᑦ ᐅᓐᓂᒃᑳᓕᐅᕆᐊᖃᕐᓂᖏᓐᓂᑦ ᐱᓕᕆᐊᕙᓪᓕᐊᖏᓐᓇᓂᐊᖅᑐᑦ, ᐱᔭᕆᐊᖃᖅᑎᓪᓗᒍ ᑕᐃᒫᒃ. 
 
ᑲᑎᒪᔩᑦ ᑲᑎᒪᖃᑎᖃᒃᑯᓂᓛᕐᓂᖏᓐᓂᑦ ᐅᑭᐊᔅᓵᖑᓕᖅᐸᑦ ᑲᑎᒻᒪᔪᐃᓐᓇᐅᓗᑕ ᓂᕆᐅᑉᐳᑦ, ᑖᓐᓇ ᒫᓐᓇ 
ᐋᖅᑭᑦᑕᐅᓯᒪᔪᖅ ᑲᑎᒪᕕᔅᓴᖅ ᓅᕖᕝᕙᐅᓕᖅᐸᑦ. 
 
ᐃᓚᓐᓇᕆᔭᐃᑦ, 

 
ᒫᔾ ᐃᑉ 
ᑲᑎᒪᑎᑦᑎᔨᖓᑦ 
 
ᐊᔾᔨᖓᓂᑦ ᐱᔪᑦ: ᕘᓂ ᒪᒃᑲᐃᓴᒃ, ᒥᓂᔅᑕᐅ ᑐᖏᓕᖓ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
 ᔨᐊᕝ ᓴᐅᓐ, ᒥᓂᔅᑕᐅᑉ ᑐᒡᓕᖓ, ᑮᓇᐅᔭᓕᕆᔨᒃᑯᑦ 
 ᐲᑕ ᒫ, ᐊᐅᓚᑦᑎᔨᒻᒪᕆᒃ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 
 



 
 

ᒫᔾᔨ 18, 2019  

 
ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ 
ᒥᓂᔅᑕ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ  
ᓄᓇᕗᒻᒥ ᒪᓕᒐᓕᐅᕐᕕᖕᒥ  
ᐃᖃᓗᐃᑦ, ᓄᓇᕗᑦ 
 

ᐊᐃᖓᐃ ᒥᓂᔅᑕ:  

ᖁᔭᓐᓇᒦ ᑎᑎᕋᓚᐅᕋᕕᑦ ᕕᕗᐊᕆ 2019−ᒥ; ᑐᓴᖅᑎᓯᒪᓕᖅᑖᒃᑲᒃ ᐊᖓᔪᖅᑳᕗᑦ ᐊᒻᒪ ᐊᐅᓚᑦᑎᔨᒻᒪᕆᒃ ᑎᐅᕆᓐ 

ᓂᑰᓪ ᐃᓚᓕᐅᔾᔭᐅᓂᐊᕆᓪᓗᓂᓗ ᑲᑎᒪᔾᔪᑎᒃᓴᑦᑎᓐᓂ ᖃᑯᒍᒃᑲᓐᓂᖅ ᐅᐱᕐᖔᖅ ᑲᑎᒪᓕᕐᒥᒍᑦᑕ. 

ᑭᖑᓂᖔᑦᑎᓐᓂ ᐅᖃᐅᓯᕆᐊᓂᓚᐅᖅᓯᒪᔭᕋ, ᐃᑲᔪᖅᓱᐃᙱᑦᑎᐊᖅᑐᖓ ᐸᒡᕕᓵᕆᔪᓂᒃ ᐅᕝᕙᓘᓐᓃᑦ ᓲᖑᓴᒃᑐᓂᒃ 

ᖃᓄᑐᐃᓐᓇᑦᑎᐊᖅ. ᐃᖅᑲᓇᐃᔭᖅᑎᑦᑎᓐᓄᑦ ᑎᓕᓯᔾᔪᑕᐅᓯᒪᔪᑦ ᐃᓗᓕᖃᖅᐳᑦ ᓇᓗᓇᐃᖅᓯᒪᔪᓂᒃ ᑲᒪᒋᔭᖃᕐᓂᐊᕐᓗᓂ 

ᐃᖅᑲᓇᐃᔭᕐᕕᖕᒥ ᐸᒡᕕᓵᕆᔪᓂᒃ ᐊᒻᒪ ᓲᖑᓴᒃᑐᓂᒃ.  ᑭᒡᒐᖅᑐᐃᓐᓇᖅᐸᒃᑲᓗ ᐱᐅᓯᒋᐊᖅᓯᒪᔪᑦ ᐃᓄᐃᑦ 

ᐃᖅᑲᓇᐃᔭᖅᑎᑖᖅᑎᑕᐅᖃᑦᑕᕐᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᒃ, ᐊᐅᓚᑦᑎᕕᒃᐳᑦ ᐃᓚᒋᔭᐅᓪᓗᓂ.  

ᖃᔅᓰᓐᓇᐅᓪᓗᑎᒃ ᐱᓕᕆᔨᕗᑦ ᐅᕝᕙᓘᓐᓃᑦ ᑎᓕᐅᖏᓐᓇᖃᑦᑕᖅᐸᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᓇᓱᖁᓪᓗᒋᑦ 

ᐱᐅᓯᕆᔭᐅᔪᓐᓇᖅᑐᓂᒃ ᐱᓕᕆᐊᖑᔪᓐᓇᖅᑐᓂᒡᓗ ᐱᐅᓯᒋᐊᖅᑎᑦᑎᔾᔪᑎᒃᓴᓂᒃ ᐃᓄᖕᓂ ᐃᖅᑲᓇᐃᔭᖅᑎᑖᕐᓂᐊᕐᓗᓂ.  

ᐊᖏᖃᑎᒋᔭᕋ ᐱᓕᕆᖃᑎᒌᑦ ᐱᒋᐊᕈᑎᑦᑎᐊᕙᐅᓂᖓᓂ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓂ ᐱᓕᕆᐊᒃᓴᖃᓲᖑᖕᒪᑕ 

ᖃᔅᓯᑲᓪᓚᖕᓂᒃ ᐱᒻᒪᕆᐅᓪᓗᑎᒃ ᓇᖕᒥᓂᖃᕐᕕᐅᔪᓂᒃ ᐊᒻᒪ ᑯᐊᐳᕇᓴᒃᑯᓐᓄᑦ ᐱᓕᕆᖃᑎᒋᔭᐅᔪᓂᒃ.  ᐃᖃᓗᓕᕆᓂᕐᒧᑦ 

ᑮᓇᐅᔭᓕᐅᕋᓱᐊᕐᕕᒃ ᐱᓕᕆᖃᑎᒌᑦ ᐱᒻᒪᕆᐅᖃᑕᐅᔪᖅ, ᐊᔾᔨᐸᓗᒋᔭᐅᓪᓗᓂ Agnico-Eagle−ᑯᑦ 

ᐱᓕᕆᔨᐅᖃᑎᑦᑎᓐᓄᑦ ᐊᒻᒪ ᐅᐃᓂᐸᐃᖕᒥ ᓴᓇᙳᐊᒐᕐᓄᑦ ᑕᑯᔭᒐᖃᕐᕕᖕᒥ ᐱᓕᕆᖃᑎᑦᑎᓐᓄᑦ ᑕᒪᕐᒥᒃ 

ᐊᔪᕐᓇᙱᑎᑦᑎᓪᓗᑎᒃ ᑮᓇᐅᔭᓕᐅᕋᓱᒍᑕᐅᔪᓐᓇᖅᖢᑎᒃ ᐱᖁᑎᓄᑦ ᓴᖅᑭᑕᐅᕙᓪᓕᐊᔪᓄᑦ ᑲᑎᖅᓱᖅᑕᐅᔪᓄᓪᓘᓐᓃᑦ 

ᓄᓇᕗᒥᐅᓄᑦ ᐃᖅᑲᓇᐃᔮᖅᑖᕐᓇᖅᖢᑎᒃ ᑮᓇᐅᔭᓕᐅᕈᑕᐅᔪᓐᓇᖅᖢᑎᒡᓗ ᐃᓄᖁᑎᑦᑎᓐᓄᑦ. ᐊᔾᔨᖓᓂᒃ 

ᐅᖃᐅᓯᐅᔪᓐᓇᕐᒥᔪᖅ ᐃᓚᐅᓂᕆᔭᑦᑎᓐᓄᑦ ᐅᖃᓪᓚᖃᑎᖃᖅᐸᒃᖢᑕ ᑲᓇᑕᒥ ᑮᓇᐅᔭᒃᑯᕕᖕᒥ (RBC) ᐊᒻᒪ ᐅᖅᑯᕐᒥᐅᑦ 

ᓴᓇᐅᒐᖃᕐᕕᖕᒥ, ᑲᓇᑕᒥ ᑮᓇᐅᔭᒃᑯᕕᖕᒥ ᑐᑦᑕᕐᕕᒃᑯᑦ ᑮᓇᐅᔭᒃᕕᒃᑖᖅᑎᑦᑎᓛᕐᓗᑎᒃ ᐸᓐᓂᖅᑑᕐᒥ 2019−ᒥ 

ᐃᓱᓕᕝᕕᒃᓴᖓ ᖃᒡᓕᒃᐸᑦ. ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑕᐅᓂᐊᖅᐳᑦ ᐱᔭᕆᐊᖃᓪᓚᕆᒃᑐᓄᑦ ᓄᓇᓕᖕᓂ 

ᐱᓕᕆᐊᖑᖔᕈᓐᓇᖅᑐᓂᒃ ᑮᓇᐅᔭᒃᑯᕕᖕᓂ ᓇᓖᕌᕐᕕᐅᔪᓐᓇᕐᓗᑎᒃ ᐊᑐᐃᓐᓇᐅᔪᑦ ᐸᓐᓂᖅᑑᒥ.     

ᐱᒋᐊᖅᑎᑕᑦᑎᓐᓂ ᐊᑭᑐᔪᓂᒃ ᖃᐅᔨᓇᓱᖃᑦᑕᖅᐳᒍᑦ ᓯᐊᒻᒪᒃᑎᕈᓐᓇᖅᑕᑦᑎᓐᓂ ᑮᓇᐅᔭᓕᐅᕈᑎᒋᕙᒃᑕᑦᑎᓐᓂ 

ᐊᑭᑐᔪᓂᒃ ᐃᑲᔪᖅᓱᐃᔪᓐᓇᖅᑐᓂᒃ ᐱᓕᕆᐊᕆᓪᓗᐊᑕᖅᑕᑦᑎᓐᓄᑦ ᐃᑲᔫᑎᒃᓴᓂᒃ ᓯᐊᒻᒪᖅᑎᖅᑕᐅᔪᒃᓴᓄᑦ 

ᐱᕈᖅᑎᑉᐸᓪᓕᐊᓗᑎᒍᓪᓗ ᓄᓇᑦᑎᓐᓂ ᑮᓇᐅᔭᓕᐅᕋᓱᐊᕈᑎᑦ. ᓯᕗᓪᓕᐅᑎᔭᕆᐊᖃᖅᑎᓪᓗᑎᒍᑦ ᑮᓇᐅᔭᓕᐅᕋᓱᐊᕈᑎᑦ 

ᐃᑲᔫᑕᐅᔪᓐᓇᖅᑐᑦ ᓄᓇᓕᖕᓄᑦ ᐃᓄᑭᓐᓂᖅᓴᓄᑦ ᐃᓕᑕᕆᓗᒋᓪᓗ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᓇᖕᒥᓂᖃᖅᑎᓄᑦ 

ᐃᓚᐅᓂᕆᔭᖓ ᐊᑦᑕᕐᓇᖅᑐᒃᑰᕐᓂᖅᓴᐅᓲᖑᖕᒪᑕ ᓴᐳᔾᔭᐅᓯᒪᙱᓐᓂᖏᓐᓄᑦ ᐋᖅᑭᒃᓯᒪᓂᕆᔭᖓ 



ᑮᓇᐅᔭᓕᐅᕋᓱᐊᕈᑎᒋᕙᒃᑕᖏᑦ, ᐃᖅᑲᓇᐃᔮᒃᓴᓂᒃ ᓴᖅᑭᑦᑎᑦᑎᓂᖅ ᐊᒻᒪ ᓇᖕᒥᓂᖃᕐᕖᑦ ᐱᕈᖅᐸᓪᓕᐊᓗᑎᒃ 

ᐃᓱᒪᒋᔭᒃᓴᐅᖏᓐᓇᖃᑦᑕᖅᐳᑦ ᓇᓕᐊᖕᓂᑐᐃᓐᓇᖅ ᐱᒋᐊᖅᑎᑕᐅᔪᓂᒃ ᓇᖕᒥᓂᖃᕐᕕᖕᓄᑦ ᑮᓇᐅᔭᓕᐅᕋᓱᐊᕈᑕᐅᔪᓄᑦ.    

ᐊᕐᕌᒍᕆᓵᖅᑐᒥᒃ ᖃᔅᓰᖅᓱᑲᓪᓚᒃᖢᑎᒃ ᐅᖃᖃᑎᒌᖃᑦᑕᓚᐅᖅᐳᑦ ᐊᖓᔪᖅᑳᕗᑦ ᐊᒻᒪ ᐊᐅᓚᑦᑎᔨᒻᒪᕆᒃᐳᑦ, 

ᐱᓕᕆᖃᑕᐅᑎᓪᓗᒍ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᕐᕕᐅᑉ ᑎᒥᖁᑖᓄᑦ ᐱᓕᕆᔨᒻᒪᕇᓪᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓂᓪᓗ ᐱᔾᔪᑕᐅᓪᓗᑎᒃ ᑕᒪᕐᒥᒃ ᑲᑎᑦᑐᒥᒋᔭᐅᔪᑦ ᒪᕐᕉᒃ ᑐᑦᑕᕐᕖᒃ ᑭᓯᐊᓂᑦᑕᐅᖅ 

ᐊᓯᔾᔨᕆᐊᖃᕆᔭᐅᒋᓪᓗᓂ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᖑᖃᑦᑕᕐᓂᖓ ᓄᓇᕗᒻᒥ.   ᐅᕙᖓᑦᑕᐅᖅ, 

ᐱᓕᕆᔨᐅᖃᑎᒃᑲᓗ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᑲᑎᒪᔨᖏᑦ ᑐᓴᖅᑎᑕᐅᔪᒪᑐᐃᓐᓇᑦᑎᐊᖅᐳᒍᑦ 

ᐃᓱᒪᒋᔭᐅᔪᓂᒃ ᐊᓯᔾᔨᕆᐊᖃᕆᔭᐅᔪᓂᒃ ᓇᖕᒥᓂᖃᕐᕕᐅᔪᓂᒃ ᐱᓕᕆᐊᖑᓂᐊᑐᐊᖅᐸᑕ ᐋᖅᑭᒃᓯᒪᓂᕆᔭᖓ 

ᐱᐅᓯᒋᐊᕐᓗᒍ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᓕᕆᐊᑦ, ᑮᓇᐅᔭᓕᐅᕋᓱᐊᕐᓂᖅ ᐊᒻᒪ ᐱᔨᑦᑎᕋᕐᓂᖅ ᓄᓇᕗᒥᐅᓄᑦ. ᑕᒪᓐᓇ 

ᑐᑭᖃᕐᒥᔪᖅ ᕿᒥᕐᕈᔭᐅᒋᐊᖃᕐᓂᖏᓐᓂᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᒃᓴᖓ ᐊᒻᒪᓗ, 

ᐱᓕᕆᐊᖑᕙᓪᓕᐊᔪᒪᔪᑦ ᐱᔾᔪᑎᒋᓪᓗᒋᑦ, ᐊᑲᐅᓛᒃᑯᑦ ᖃᐅᔨᔭᐅᓂᐊᕈᒪᒃᐸᑕ ᐱᓕᕆᐊᑦ ᐊᒻᒪ ᐱᔨᑦᑎᕋᐅᑏᑦ 

ᐊᐅᓚᑕᐅᔭᕆᐊᖃᕐᒪᑕ ᐊᒻᒪᓗ ᐋᖅᑭᒍᑕᐅᓗᑎᒃ ᐱᓕᕆᖃᑎᒌᒍᓯᕐᓄᑦ ᐊᓯᔾᔨᕆᐊᖅᑕᐅᔪᓄᑦ ᓇᖕᒥᓂᖃᕐᕕᐅᔪᓄᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓄᑦ.    

ᐅᕙᖓᑦᑕᐅᖅ, ᐱᓕᕆᔨᐅᖃᑎᒃᑲᓗ, ᐱᓕᕆᓪᓚᕆᖃᑦᑕᖅᐳᒍᑦ ᓵᑕᒃᓴᐅᔪᓐᓇᕐᓂᑦᑎᓐᓂ ᐊᒻᒪ ᑮᓇᐅᔭᓕᕆᓂᕐᒧᑦ 

ᐅᓂᒃᑳᕆᐊᖃᕐᓂᑦᑎᓐᓂ ᓇᓗᓇᐃᖅᓯᒪᔪᓂᒃ ᐃᓚᖓᑦ IX ᓄᓇᕗᒻᒥ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒥ. 

ᑭᖑᓂᖔᑦᑎᓐᓂ ᓂᕆᐅᖃᑦᑕᓚᐅᕋᒪ ᑯᐊᐳᕇᓴᒃᑯᑦ ᒪᓕᒋᐊᓕᖕᓂ ᒪᓕᑦᑎᐊᕐᓂᐊᕐᓂᖏᓐᓂᒃ ᐱᓕᕆᐊᖓ 

ᐱᕐᔪᐊᖑᑎᓪᓗᒍ ᓂᕆᐅᒃᐳᒍᓪᓗ ᐱᕙᓪᓕᐊᑎᑦᑎᓂᒃᑯᑦ ᐱᓕᕆᖃᑎᒌᖏᓐᓇᕐᓂᐊᕋᓱᒋᓪᓗᑕ ᐱᓕᕆᔨᒻᒪᕇᑦ 

ᐱᓕᕆᖃᑎᒋᓗᒋᑦ ᑮᓇᐅᔭᓕᕆᔨᒃᑯᓐᓂ.    

ᑕᐃᒫᕐᓂᐊᓕᖅᑎᓪᓗᖓ ᖁᔭᓕᔪᒪᕙᒋᑦ ᐃᑲᔪᖅᓱᐃᖏᓐᓇᖃᑦᑕᕋᕕᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ; 

ᑲᑎᒪᖃᑎᒋᓂᐊᕈᒪᕙᒋᑦ ᐱᓕᕆᖃᑎᒋᓂᐊᕈᒪᕙᒋᓪᓗ ᐊᕐᕌᒎᓂᐊᖅᑐᒥᒃ. 

 

 

 

ᐅᕙᙶᖅᑐᖅ,  

 

 

 

ᑖᓄᓪ ᕼᐊᕕᐅᔭᖅ  
ᐃᒃᓯᕙᐅᑕᖅ    

 
 
 
 
 
 
ᐱᑎᑕᐅᔪᑦ: ᑎᐅᕆᓐ ᓂᑰᓪ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ, ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ  
  ᐅᑦᓗ ᕼᐋᓐᓴᓐ, ᒥᓂᔅᑕᐅᑉ ᑐᒡᓕᐊ, ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᔨᐊᕝ ᑦᓴᐅᓐ, ᒥᓂᔅᑕᐅᑉ ᑐᒡᓕᐊ, ᑮᓇᐅᔭᓕᕆᔨᒃᑯᓐᓄᑦ     

ᒪᓕᒐᓕᐅᖅᑎ ᐸᑎᖅ ᓇᑦᑎᖅ 
C. P. 1200 
ᐃᖃᓗᐃᑦ (ᓄᓇᕗᑦ)  X0A 0H0 

 
ᐱᔾᔪᑎᓕᒃ: ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᑎᑎᖅᑲᖅ ᓂᕆᐅᒋᔭᐅᔪᓄᑦ, 2019-2020-ᒥᑦ 

 
ᔪᓚᐃ 11, 2019 

 
ᐊᐃᖓᐃ ᒥᓂᔅᑕ ᓇᑦᑎᖅ, 

 
ᑎᑎᕋᕐᕕᒋᕙᒋᑦ ᑭᐅᓯᔪᒪᓂᕐᒧᑦ ᑎᑎᕋᓚᐅᖅᑕᕐᓄᑦ ᐅᓪᓗᓕᖅᓯᒪᓪᓗᓂ ᕕᐅᓪᓗᐊᓕ 2019-ᒥᒃ 
ᐋᖅᑭᒃᓯᔾᔪᑕᐅᓪᓗᓂ ᓯᕗᓪᓕᖅᐸᐅᔾᔭᐅᓯᒪᔪᓂᒃ ᑐᕌᕆᔭᐅᔪᓂᒡᓗ ᐋᖅᑭᒃᓯᒪᑎᑕᕐᓄᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᓐᓄᑦ 2019-20−ᒧᑦ. 
 
ᓂᕆᐅᒋᔭᐅᔪᑦ ᓯᕗᓪᓕᖅᐸᐅᑦᑎᐅᔾᔭᐅᓯᒪᔪᓪᓗ 2019-20-ᒧᑦ 

 
ᓄᓇᕗᒻᒥᑦ ᐃᒡᓗᓕᕆᔨᕐᔪᐊᒃᑯᑦ 2019-20−ᒥᑦ ᐱᓕᕆᐊᒃᓴᖏᓐᓄᑦ ᐱᕙᒌᔭᖅᓯᒪᔮ ᑮᓇᐅᔭᕐᓂ ᐊᑐᖅᑐᒃᓴᓪᓗ 
ᓇᓗᓇᐃᖅᓯᒪᒐᓚᒃᐳᑦ ᓯᕗᓪᓕᐅᔾᔨᖏᑦ ᑲᑐᔾᔨᖃᑎᒌᓂ, ᐅᓄᖅᑐᑦ ᒪᓕᒃᐳᖅ ᑐᕌᖅᑕᕗᒥᑦ, 
ᐊᑐᓕᖅᑎᑕᐅᓂᐊᖅᑐᑦ ᐱᕙᒌᔭᖅᓯᒪᔭᖓᓂ,  ᑕᒪᕐᒥᓕᒫᖅᓗ ᖃᓄᐃᑦᑑᓂᖏᑦ ᓄᓇᕗᒻᒥᐅᑦ ᐃᓱᒪᒋᔭᖏᓐᓂᒃ.  

 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑦ 
 
ᐃᓪᓗᓕᕆᔨᕐᔪᐊᒃᑯᑦ ᐱᒃᑯᓕᓚᐅᖅᐳᑦ ᓴᖅᑭᑎᑦᑎᔪᓐᓇᕋᒥᒃ ᓯᓄᓪᓕᖅᐸᐅᑦᑎᐅᑎᓯᒪᔭᒥᓂᒃ ᐃᑲᔪᖅᑐᐃᓪᓗᑎᒃ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑎᑭᑦᑐᒪᔭᒥᓄᑦ ᐋᖅᑭᒃᑕᐅᓚᐅᖅᓯᒪᔪᓄᑦ 2019-2022-ᒧᑦ 
ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ. ᐃᒪᓐᓇᐃᓕᖓᖕᒪᑦ, ᐃᒡᓗᓕᕆᔨᕐᔪᐊᒃᑯᑦ ᐃᓕᓴᖅᓯᕗᑦ ᒫᓐᓇ 
ᐃᓄᐃᑦ ᐃᖅᑲᓇᐃᔭᕐᓂᕆᔭᖏᑦ 36−ᐳᓴᒦᑦᓱᓕ ᑭᒡᒐᖅᑐᐃᕗᖅ ᓇᒧᙵᐅᕙᓪᓕᐊᖏᓐᓂᕆᔭᐅᔪᒥᒃ ᑕᒪᓐᓇᓗ 
ᐱᓕᕆᕝᕕᐅᔭᕆᐊᖃᖅᓱᓂ. ᑕᒪᓐᓇ ᓇᓃᓐᓂᕆᔭᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ 
ᖁᑦᑎᒃᑐᒦᓐᓂᖅᓴᒻᒪᕆᐅᑎᓪᓗᒍ ᓄᓇᓕᓐᓂ ᐃᓪᓗᓕᕆᔨᒋᔭᐅᔪᓂ (LHO−ᓂ) ᑖᒃᑯᓇᓂᒻᒪᕆᒃ 
ᐃᒡᓗᓕᕆᔨᕐᔪᐊᒃᑯᓐᓂ, ᐱᒻᒪᕆᐅᔪᖅ ᓯᕗᓪᓕᖅᐸᐅᑦᑎᐅᔾᔭᐅᔭᕆᐊᓕᒃ ᐋᖅᑭᒃᓯᒪᓕᖅᑎᑦᑎᓇᔭᕐᓂᖅ ᐃᓄᐃᑦ 
ᐃᖅᑲᓇᐃᔭᖅᑎᑕᐅᕙᖕᓂᖏᓐᓄᑦ ᐱᕝᕕᐅᕙᒃᑐᑦ ᓄᓇᓕᖕᓂ ᐃᒡᓗᓕᕆᔭᐅᔪᓂ ᑕᐅᑐᒐᖃᕐᓗᑎᒃ 
ᐱᓕᕆᐊᖃᕐᓂᒃᑯᑦ ᐃᑲᔪᖅᑐᐃᓪᓚᕆᖕᓂᒃᑯᓪᓗ ᖁᕝᕙᖅᑎᑦᑎᕙᓪᓕᐊᓂᕐᒥᓪᓗ ᓄᓇᓕᖕᓂ ᐃᓪᓗᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐃᓂᑖᕈᓐᓴᕐᓗᑎᒃ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐊᕕᒃᓯᒪᓂᕐᓂ ᑎᑎᖃᕐᕕᒋᔭᖏᓐᓂ, 
ᑐᑦᑕᕐᕕᒋᔭᖏᓐᓂ ᐱᓕᕆᕝᕕᒋᔭᐅᔪᓂᓗ. ᐊᕐᕌᒍᐃᑦ 2019-20−ᖑᓂᐊᖅᑐᓂ, ᐃᓪᓗᓕᕆᔨᕐᔪᐊᒃᑯᑦ 
ᑐᕌᒐᖃᖅᑐᑦ ᓴᓇᔨᑖᕐᓗᑎᒃ 78−ᐳᓴᓐᓂ ᐊᖏᖅᑕᐅᓯᒪᔪᓂᒃ ᓴᓇᔨᒃᓴᓂᒃ (90-ᐅᔪᑦ 116-ᖑᔪᓂᑦ ᓴᓇᔩᑦ). 
ᓴᓇᔨᒃᓴᐃᑦ, 40-ᐳᓴᓐᓂ (41 ᓴᓇᔭᒃᓴᐃᑦ), ᐃᖅᑲᓇᐃᔮᕆᔭᐅᓂᐊᖅᑐᑦ ᐃᓄᓐᓄᑦ. 

ᐸᕝᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 
 
 
ᑭᒡᒐᖅᑐᖅᓗᒋᑦ ᑲᑎᒪᔨᐅᖃᑎᒃᑲ ᑲᑎᒪᔨᓂ, ᐊᒻᒪᓗᑦᑕᐅᖅ ᐊᖓᔪᖅᑳᕆᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ 
ᓯᕗᓕᖅᑎᓄᓪᓗ ᐱᓕᕆᖃᑎᒌᒃᐸᒃᑐᑦ, ᐅᔾᔨᕆᔪᖃᕐᓕ ᐱᓕᕆᐊᕆᓪᓚᕆᒍᒪᔭᕗᑦ ᓇᖕᒥᓂᖅ 
ᑲᒪᒋᔭᖃᓕᕐᓗᑕ  ᓇᓗᙱᑦᑎᐊᕈᒪᓂᕐᒧᑦ ᐸᕝᕕᓴᒡᕕᐅᙱᓪᓗᓂ ᐃᖅᑲᓇᐃᔭᕐᕕᖃᕋᔭᕐᓂᕐᒥᒃ ᑕᕝᕙᓂ 
ᐃᓪᓗᓕᕆᔨᕐᔪᐊᒃᑯᓐᓂ. 

ᑲᑐᔾᔨᖃᑎᒌᑦ ᑲᑐᔾᔨᓪᓗᑕ ᐃᓕᓴᖅᓯᕗᒍᑦ ᐱᒻᒪᕆᐊᓘᓂᖓᓂᒃ ᑕᒪᓇ ᐱᓕᕆᐊᒃᓴᖅ ᐱᒻᒪᕆᐊᓘᓂᖓᓂᓪᓗ 
ᓴᐳᔾᔨᓯᒪᓂᐊᕐᓗᓂ ᐱᔪᓐᓇᐅᑎᒋᔭᐅᔪᓂᒃ ᑕᒪᐃᑕ ᐃᖅᑲᓇᐃᔭᖅᑎᒋᔭᐅᔪᑦ ᐃᖅᑲᓇᐃᔭᕈᓐᓇᕐᓗᑎᒃ ᐃᒃᐱᒋᔭᖃᑦᑎᐊᖅᑐᒥ, 
ᐱᐅᔪᒥ ᐃᑲᔪᖅᑐᐃᔪᒥᓗ ᐃᓂᒥ. ᑕᐃᒪᐃᒻᒪᑦ, ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᓄᑖᙳᖅᑎᕆᕙᓪᓕᐊᔪᑦ ᒫᓐᓇ 
ᐃᖅᑲᓇᐃᔭᕐᕕᒋᔭᒥ ᖃᓄᐃᙱᑦᑎᐊᕋᓱᓐᓂᖅ ᐊᑦᑕᕐᓇᕐᑕᐃᓕᒪᓂᕐᓗ ᐊᑐᐊᒐᖏᓐᓂᑦ, ᐃᓚᒋᔭᖃᖅᑐᑦ 
ᓇᓗᓇᐃᔭᖅᑕᐅᓯᒪᔪᓂᑦ ᐊᑐᐊᒐᖏᓐᓂᑦ ᐱᔾᔪᑎᓕᓐᓂᑦ ᐸᕝᕕᓵᖅᑕᐅᒋᐊᖃᙱᓐᓂᕐᒧᑦ. 
 
ᑲᓇᑕᓕᒫᒥᑦ ᐃᓪᓗᓕᕆᓂᕐᒧᑦ ᐅᐸᓗᙵᐃᔭᐅᑏᑦ 

 
ᐄᐳᓗ 1-ᒥ, 2019, ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᑦ ᐊᑎᓕᐅᖅᓯᒪᔪᑦ ᑕᒪᒃᑮᓄᑦ ᐊᖏᕈᑎᒥ ᑲᓇᑕᒥ 
ᓇᒻᒥᓂᖃᖅᑐᓕᕆᔨᒃᑯᓐᓂ ᐃᓪᓗᓕᕆᔨᕐᔪᐊᒃᑯᓂᓪᓗ (CMHC) ᐊᑖᓂᑦ ᑲᓇᑕᓕᒫᒥᑦ ᐃᓪᓗᓕᕆᓂᕐᒧᑦ 
ᐅᐸᓗᙵᐃᔭᐅᑎᓂᑦ. ᑖᓐᓇ ᐃᒪᒋᔭᖃᕐᒥᔪᖅ ᐱᕙᓪᓕᐊᑎᑦᓯᓂᕐᒥ ᐱᖓᓱᓄᑦ-ᐊᕐᕌᒍᓐᓄᑦ ᖃᓄᐃᓕᐅᕐᓂᕐᒧᑦ 
ᐱᕙᒌᔭᕐᓂᕐᒥᑦ ᑐᙵᕕᖃᕐᓗᓂ ᓄᓇᕗᒻᒥ ᐱᓕᕆᒋᐊᕈᑎᒃᓴᖅ ᐃᓪᓗᖃᒃᑎᑦᑎᓂᕐᒧᑦ (ᐊᑐᐊᒐᐅᔪᖅ). 
ᖃᓄᐃᓕᐅᕐᓂᕐᒧᑦ ᐱᕙᒌᔭᕐᓂᖅ ᐱᔭᕇᖅᑕᐅᓯᒪᓕᖅᑐᖅ ᐊᖏᖅᑕᐅᓯᒪᑦᓱᓂᓗ. ᓯᕗᓪᓕᕐᓄᑦ ᐱᖓᓱᓄᑦ 
ᐊᕐᕌᒍᓐᓄᑦ ᐊᖏᖃᑎᒌᒍᑎᑦᑎᓐᓂᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᕌᒐᖃᕐᓂᐊᖅᑐᖅ ᓄᑖᓂᑦ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᑦ ᓴᓇᓂᕐᒥᑦ ᒥᑭᓪᓕᕚᓪᓕᑎᑦᓯᓂᕐᒥᑦ ᑐᙵᕕᖃᕐᓂᕐᒥᑦ 
ᐃᓪᓗᖃᕆᐊᖃᕐᓂᕐᒥᑦ. 

ᓇᓕᒧᓪᓕᓂ ᑲᑐᔾᔨᖃᑎᒌᓐᓂᐅᕗᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᕙᓪᓕᐊᑎᑦᓯᖏᓐᓇᕐᓂᐊᖅᑐᒍᑦ 
ᑲᑐᔾᔨᖃᑎᒌᓐᓂᕐᒥᑦ ᑲᓇᑕᒥ ᓇᒻᒥᓂᖃᖅᑐᓕᕆᔨᒃᑯᓐᓂ ᐃᓪᓗᓕᕆᔨᕐᔪᐊᒃᑯᓂᓪᓗ ᐅᔾᔨᕈᓱᑦᑎᑦᓯᓂᕐᒥᓪᓗ 
ᖃᓄᐃᑦᑑᓂᖓᓂᑦ ᐃᓪᓗᓕᕆᓂᕐᒥᑦ ᓄᓇᕗᒻᒥ. 

ᐱᓕᕆᐊᓴᐅᓕᒑᔪᑦ ᐃᓪᓗᖃᖅᑎᑦᑎᓂᕐᒧᑦ 
 
 
ᐱᓕᕆᐊᙳᐃᓐᓇᖅᑐᖅ ᐊᑐᓕᖅᑎᑦᓯᓂᕐᒥᑦ ᐱᓕᕆᐊᓴᐅᓕᒑᔪᓂᑦ. ᑲᒪᒋᔭᖃᕐᓂᕐᒥᑦ ᑲᔪᓯᑎᑦᓯᓂᕐᒥᑦ 
ᐱᖓᔪᐊᓐᓂ ᐊᕐᕌᒍᒻᒥ ᐊᑐᓕᖅᑎᑦᓯᓂᕐᒥᑦ ᑐᕌᒐᖃᕐᓂᕐᒥᑦ ᓄᑖᙳᑎᑦᓯᓂᕐᒥᑦ ᐱᓕᕆᐊᓴᐅᓕᒑᔪᓂᑦ, 
ᑐᕌᒐᖃᕐᓂᕐᒥᑦ ᐱᐅᓯᕚᓪᓕᑎᑦᓯᓂᕐᒥᑦ ᑲᑐᔾᔨᖃᑎᒌᓐᓂᕐᒥᑦ ᑲᔪᓯᑎᑕᐅᓂᖏᓐᓄᓪᓗ, ᐊᒻᒪ 
ᐱᕙᓪᓕᐊᑎᑦᓯᓂᕐᒥᑦ ᓇᓗᓇᐃᖅᓯᔾᔪᑎᓗᐊᑕᕐᓂᑦ ᐱᐅᓯᑎᑦᓯᓂᕐᒥᑦ ᓵᑕᐅᔪᓐᓇᕐᓂᕐᒥᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᑎᑦᓯᓛᖅᑐᑦ ᐱᓕᕆᐊᓴᐅᓕᒑᔪᓂᑦ ᐃᓕᓐᓂᐊᕐᓂᕐᒧᑦ 
ᐱᖃᖃᑕᐅᔪᓕᒫᓂᑦ ᓅᕙᐃᒻᕙ 2019. ᐱᓕᕆᕝᕕᒻᒥᐅᖃᑎᒌᑦ ᐅᖃᖃᑎᒌᓐᓂᐊᖅᑐᑦ ᐃᓕᓐᓂᐊᓂᕐᒥᑦ 
ᐃᑲᔪᕐᓂᐊᖅᑐᖅ ᑐᓴᐅᒪᑎᑦᓯᓂᕐᒥᑦ ᐊᕐᕌᒍᓕᒫᖅᓯᐅᑏᑦ ᖃᓄᐃᓕᖓᓕᕐᓂᖏᓐᓂᑦ ᐃᓪᓗᓕᕆᓂᕐᒧᑦ ᐅᓂᒃᑳᖅ, 
ᓴᖅᑭᖅᑕᐅᓛᖅᑐᖅ ᐅᑭᐅᖓᓂᑦ 2019. 

ᓄᓇᓕᓐᓂᑦ ᐃᖅᑲᓇᐃᔭᕐᕕᒻᒥᑦ ᐋᖅᑭᑦᓯᒪᔪᖅ 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐃᓕᑕᖅᓯᓯᒪᔪᖅ ᐱᒻᒪᕆᐅᓂᖓᓂᑦ ᐱᕙᓪᓕᐊᑎᑦᓯᓂᕐᒥᑦ ᓄᓇᓕᓐᓂᑦ 
ᐃᖅᑲᓇᐃᔭᖅᑎᖃᕐᓂᕐᒥᑦ ᐊᖅᑯᑕᐅᓗᓂ ᐱᓕᒻᒪᒃᓴᕐᓂᒃᑯᑦ. ᑕᐃᒪᐃᒻᒪᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᖃᖅᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐱᕙᓪᓕᐊᑎᑦᓯᓂᕐᒥᑦ ᐱᕕᖃᕐᓂᐅᔪᓂᑦ ᐱᓕᒻᒪᒃᓴᕐᓂᕐᒧᑦ 

ᐃᑲᔪᕐᓂᐊᖅᑐᖅ ᐱᕙᓪᓕᐊᓂᕐᒥᑦ ᓄᓇᓕᓐᓂᑦ ᐃᖅᑲᓇᐃᔭᖅᑎᖃᕐᓂᕐᒥᑦ. 2019-ᒥ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕐᓂᐊᖅᑐᑦ ᓴᓇᔭᐅᒋᐊᓕᒻᒥᑦ ᐊᑐᐃᓐᓇᐅᑎᑦᓯᓂᕐᒥᑦ ᓯᓚᑦᑐᖅᓴᕐᕕᒻᒧᑦ, 
ᐃᓕᓐᓂᐊᖅᑏᑦ ᐱᕕᖃᕐᓂᐊᕐᒪᑕ ᐱᓕᒻᒪᒃᓴᓂᕐᒥᑦ ᐊᔪᙱᑕᖃᕐᓂᖏᓐᓂᑦ ᐃᖅᑲᓇᐃᔮᒥᑦ. 

ᐱᓕᕆᖃᑎᒌᖕᓂᖅ ᐱᓕᕆᖃᑎᖃᕈᓐᓇᕐᓂᕐᓗ 
 
ᐅᖃᐅᓯᖃᕐᓂᕐᒥᑦ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐊᑦᓱᕈᓐᓇᖅᑐᓂᑦ ᐱᔭᕆᐊᖃᕐᓂᕐᒧᑦ ᐱᓕᕆᖃᑎᒌᓂᑦ 
ᐱᓕᕆᖃᑎᖃᕈᓐᓇᓂᕐᒥᓪᓗ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖃᖏᓐᓇᖅᑐᑦ 
ᐱᐅᓯᕚᓪᓕᑎᑦᓯᓂᕐᒥᑦ ᐱᓕᕆᖃᑎᖃᕐᓂᕐᒥᑦ ᓄᓇᕗᒻᒥ ᑐᙵᕕᒃᑯᓐᓂᑦ, ᐊᕕᑦᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ ᐃᓄᐃᓪᓗ ᐱᕙᓪᓕᐊᑎᑦᓯᓂᕐᒧᑦ ᑲᑐᔾᔨᖃᑎᒌᓂᑦ ᖃᐅᔨᓇᓱᐊᓂᕐᒧᑦ 
ᐱᕕᖃᕐᓂᐅᔪᓂᑦ ᐃᓪᓗᓕᕆᓂᕐᒧᑦ ᑐᙵᕕᖃᕐᓂᕐᒧᑦ ᑲᑐᔾᔨᖃᑎᒌᓐᓂᕐᒥᑦ. 

ᐱᓕᕆᖃᑎᖃᖕᓂᖅ ᓄᓇᓕᓐᓂᑦ ᐃᓪᓗᓕᕆᔨᖏᓐᓂᒃ 
 
2018-2019-ᒥ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᑦ (LHOs) ᐱᕙᓪᓕᐊᑎᑦᓯᓂᕐᒥᑦ ᓄᑖᒥ ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎᒥᑦ. ᓄᑖᖅ 
ᐊᐅᓚᑦᓯᓂᕐᒧᑦ ᐊᖏᖃᑎᒌᒍᑎ ᓂᕆᐅᒋᔭᐅᔪᑦ ᐊᑎᓕᐅᖅᑕᐅᓂᐊᖅᑎᓪᓗᒍ ᐅᑭᐊᑦᓵᒥ ᐃᑲᔪᕐᓂᐊᖅᓱᓂᓗ 
ᓇᓗᓇᐃᖅᓯᓂᕐᒥᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖏᓐᓂᑦ ᑲᔪᓯᑎᑦᓯᓂᕐᒥᑦ ᐊᔾᔨᒌᔾᔪᒥᔪᒥᑦ 
ᑲᔪᓯᓂᖃᑦᓯᐊᖅᑐᒥᓪᓗ ᓄᓇᕘᓕᒫᒥᑦ. 

ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᖅ 
 
ᓄᓇᕗᒻᒥᑦ ᐃᓪᓗᕆᔨᕐᔪᐊᒃᑯᑦ ᑮᓇᐅᔭᓕᕆᔨᒃᑯᑦ ᑲᑐᔾᔨᖃᑎᖃᖅᓯᒪᕗᑦ 2017−ᒥᓂ ᕿᒥᕐᕈᔭᐅᑎᓪᓗᒍ ᓄᓇᕗᑦ 
ᒐᕙᒪᖓᓂ ᐃᒡᓗᖃᖅᑎᑦᑎᖃᑦᑕᕋᒥ ᐊᑲᐅᓯᑎᑦᑎᔫᒥᖁᓗᒋᑦ ᐅᓪᓗᒥᐅᔪᖅ ᐱᓕᕆᐊᖑᔪᓕᒫᓂ 
ᐃᑲᔪᖅᑕᐅᔪᓐᓇᖁᓗᒋᑦ; ᐊᐅᓚᐅᑎᒋᐊᓕᓐᓄᑦ ᐊᒻᒪ ᐊᑐᐊᒐᐅᔭᕆᐊᖃᖅᑐᓂ ᓄᓇᕗᒻᒥ ᒐᕙᒪᒃᑯᓐᓂ. 

ᒫᓐᓇᐅᔪᖅ ᐃᓪᓗᓕᕆᔨᕐᔪᐊᒃᑯᑦ, ᑲᑐᔾᔨᑦᓱᑎᑦ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ, 
ᐱᓕᕆᖃᑎᒌᑦᑐᑦ ᐊᑐᓕᖅᑎᑦᓯᓂᕐᒥᑦ ᒥᓂᔅᑕᐃᑦ ᑲᑎᒪᔨᖏᓂᑦ ᖃᓄᐃᓕᐅᖁᔨᓂᖓᓂᑦ ᐊᓯᔾᔨᕐᓂᐅᔪᓄᑦ 
ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᓯᓂᕐᒧᑦ ᐊᑐᐊᒐᖓᓂᑦ ᐊᒻᒪᓗ 
 

ᐊᓯᖏᓐᓂᑦ ᐱᓕᕆᐊᖑᓂᐊᖅᑐᓂᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖃᖅᑐᑦ 
ᐱᓕᕆᖃᑎᖃᕐᓂᕐᒥᑦ ᑮᓇᐅᔭᓕᕆᔨᒃᑯᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᓪᓗ ᓇᓗᓇᐃᖅᓯᓂᕐᒥᑦ ᓱᑲᑦᑐᒥ 
ᐊᑐᓕᖅᑎᑦᓯᓂᕐᒥᑦ. 

ᐃᓪᓗᒥᑦ ᓇᒻᒥᓂᖃᕐᓂᖅ  
 
2018-2019-ᒥ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᔪᑦ ᐊᖏᕐᕋᕆᔭᐅᔪᓂᑦ ᐱᓕᕆᐊᓂᑦ, ᐃᓚᒋᔭᐅᑦᓱᓂ 
ᐃᓪᓗᓕᕆᔨᕐᔪᐊᒃᑯᑦ ᐃᓪᓗᒥ ᓇᒻᒥᓂᖃᕐᓂᕐᒧᑦ ᐱᓕᕆᐊᓂᑦ.    ᐃᓪᓗᒥ ᓇᒻᒥᓂᖃᕐᓂᕐᒧᑦ ᐃᓚᖓ 
ᐃᓚᒋᔭᐅᔪᖅ ᐃᓪᓗᓕᕆᓂᕐᒧᑦ ᐊᔭᒍᑕᐅᑉ ᑕᖅᓴᖏᑦ ᓄᓇᕗᒻᒥ, ᒥᑭᓂᖅᓴᐅᑦᓱᑎᒃ ᐊᓯᖏᓐᓂᑦ 
ᐊᕕᑦᑐᖅᓯᒪᔪᓂᑦ ᓄᓇᕗᒻᒥᓪᓗ. ᒫᓐᓇᐅᔪᖅ ᐃᓪᓗᒥ ᓇᒻᒥᓂᖃᕐᓂᕐᒧᑦ ᕿᒥᕐᕈᓂᖅ ᓇᓗᓇᐃᖅᓯᔪᖅ 
ᓄᖅᑲᖔᓕᕈᑕᐅᕙᑦᑐᓂᑦ ᐃᓪᓗᒥ ᓇᒻᒥᓂᖃᕐᓂᕐᒧᑦ ᓄᓇᕗᒻᒥ. ᕝᐊᔪᖏᑦᑎᐊᕋᔭᕐᓂᖓᓄᑦ ᖃᐅᔨᓴᖅᑕᐅᔾᔪᑎ 
ᑲᒪᒋᔭᐅᓚᐅᑦᒥᔪᖅ, ᐊᔾᔨᒌᖏᑦᑐᓂᑦ ᓄᑖᓂᑦ,  ᐃᓱᒪᖃᕐᓂᕐᒥᑦ ᓈᒻᒪᑦᑐᓂᓪᓗ ᓇᓖᕋᕈᓐᓇᕐᓗᓂ 
ᓴᙱᓕᑎᑦᓯᓂᕐᒥᑦ ᐃᓪᓗᒥ ᓇᒻᒥᓂᖃᕐᓂᕐᒧᑦ ᓄᓇᕗᒻᒥ ᐃᓱᒪᒋᔭᐅᓯᒪᔪᑦ. ᐃᓪᓗᓕᕆᔨᕐᔪᐊᒃᑯᑦ ᑐᓂᓯᓂᐊᖅᑐᑦ 
ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑐᖅᑕᐅᖔᕈᓐᓇᖅᑐᓂ ᐊᓕᓚᔪᓂᒃ ᐅᑭᐊᑦᓵᖓᓂ 2019.  

 



tt6v3ix3=4 1000, Stn. 1400    w3lw5 kNK5 X0A 0H0 – C. P. 1000, succ. 1400, Iqaluit (Nunavut)  X0A 0H0 

 867 975-7200   867 979-4194 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᓚᐅᖅᑐᑦ ᐃᓘᓐᓴᖏᓐᓂᑦ ᐅᔭᕋᖕᓂᐊᖅᑎᒃᑯᓐᓂ 
ᐱᓕᕆᐊᒃᓴᐅᔪᓂᓪᓗ ᐊᐅᓚᓂᖃᖅᑐᓂᑦ ᓄᓇᕗᒻᒥ ᐱᓗᐊᕈᓐᓃᖅᑎᑦᑎᓇᓱᐊᖅᓱᑎᓗ 
ᐊᑲᐅᖏᓕᐅᕈᑕᐅᕙᒃᑐᓂ, ᐱᔪᒥᓇᖅᓯᑎᒃᑲᓐᓂᕐᓗᒋᓗ ᐊᑲᐅᒋᔭᐅᕙᖅᑐᑦ ᐃᓪᓗᓕᕆᓂᕐᒧᑦ ᐊᒃᑐᐊᓂᖃᖅᑐᑦ 
ᐱᓕᕆᐊᒃᓴᐅᕙᒃᑐᑦ. 

 
ᐊᖅᑯᑎᒋᓗᒍ ᒐᕙᒪᒃᑯᑦ ᓄᓇᕗᒻᒥ - ᐊᒡᓂᑯ ᐅᔭᕋᓐᓂᕐᕕᒃ (AEM) ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 
ᑲᒪᑦᓯᐊᓂᖏᓐᓂᑦ ᑲᑎᒪᔩᑦ ᑲᑎᒪᔨᕋᓛᑦ ᐃᓪᓗᓕᕆᓂᕐᒧᑦ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᑐᑦ ᐊᒡᓂᑯ 
ᐅᔭᕋᓐᓂᕐᕕᒃᑯᓐᓂᑦ ᖃᐅᔨᓇᓱᕐᓂᕐᒧᑦ ᖃᓄᖅ ᐃᑲᔪᖅᑐᕐᓂᕐᒥᑦ ᐃᖅᑲᓇᐃᔭᖅᑎᖏᓐᓂᑦ ᐃᓪᓗᒥ 
ᓇᒻᒥᓂᖃᕐᓂᕐᒧᑦ. 

ᐅᖁᐃᔭᐃᓂᕐᒧᑦ 
 
ᐃᓪᓗᓕᕆᔨᕐᔪᐊᒃᑯᑦ ᐃᓱᒫᓘᑕᐅᔪᓂᑦ ᐱᔾᔪᑎᓕᓐᓂᑦ ᐅᖁᕐᓂᑦ ᐱᒻᒪᕆᐅᑎᑦᓯᓚᕆᑦᑐᑦ. ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᓯᓯᒪᔪᑦ ᐅᖁᐃᔭᐃᓂᕐᒧᑦ ᐱᓕᒻᒪᒃᓴᖅᑎᑦᓯᓂᕐᒧᑦ ᓄᓇᓕᓐᓂᑦ 
ᐃᓪᓗᓕᕆᔨᒃᑯᓐᓂᑦ ᐃᓘᓐᓇᖏᓐᓂᑦ 25-ᓂ ᓄᓇᓕᓐᓂᑦ, ᑐᕌᒐᖃᕐᓂᕐᒥᑦ ᐱᐅᓯᕚᓪᓕᑎᑦᓯᓂᕐᒥᑦ 
ᐃᓚᒋᔭᐅᔪᓂᑦ' ᑐᑭᓯᐅᒪᓂᕐᒥᑦ ᐅᖁᕐᓂᑦ, ᐱᔾᔪᑎᓗᐊᖏᓐᓂᑦ, ᓇᓗᓇᐃᖅᓯᓂᕐᒥᑦ ᐱᐅᓯᕚᓪᓕᑎᑦᓯᓂᕐᒥᓪᓗ 
ᐱᓕᕆᔾᔪᓯᕐᓂᑦ. ᐃᓚᒋᔭᐅᓗᓂ ᑖᑦᓱᒧᖓ ᐱᓕᕆᐊᒧᑦ, ᓄᑖᖅ ᐅᖁᐃᔭᐃᓂᕐᒧᑦ ᐱᓕᕆᐊᖅ 
ᐱᕙᒌᔭᖅᑕᐅᓯᒪᔪᑦ 20-ᓄ ᐃᓪᓗᓄ ᓴᓪᓕᕐᓂᑦ, ᐃᖃᓗᓐᓂᑦ, ᑲᖏᖅᖠᓂᕐᒥᑦ ᓴᓂᑭᓗᐊᕐᒥᓪᓗ ᐅᑭᐊᑦᓵᖓᓂᑦ 
2019. ᑲᑎᒪᔩᑦ ᖃᐅᔨᓴᕐᓂᐊᖅᑐᖅ ᐱᕙᓪᓕᐊᓂᖓᓂᑦ ᐃᓪᓗᓕᕆᔨᒃᑯᑦ ᐅᖁᐃᔭᐃᓂᕐᒧᑦ ᐱᓇᓱᐊᕐᓂᕐᒥᑦ. 

 

ᓵᑕᐅᔪᓐᓇᕐᓗᑎᑦ ᑮᓇᐅᔭᓕᕆᓂᕐᒧᓪᓗ ᐊᐅᓚᑦᓯᓂᕐᒥᑦ ᐅᓂᑳᓄᑦ ᓂᕆᐅᒋᔭᐊᕐᓂᕐᒧᑦ 2019−20-ᒥᑦ  
 
 
ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖃᖏᓐᓇᖅᑐᑦ ᒪᓕᒋᐊᓕᖏᓐᓂᑦ ᓵᑕᐅᔪᓐᓇᕐᓂᕐᒧᑦ ᓴᖅᑭᔮᖅᑎᑦᓯᓂᕐᒥᓪᓗ, 
ᑖᓐᓇ ᐃᓚᒋᔭᖃᖅᑐᖅ ᓴᖅᑭᑎᑦᓯᓂᕐᒥᑦ ᒪᓕᒐᓕᐅᕐᕕᒻᒥ ᐅᑯᓇᖓᑦ ᑎᑎᕋᖅᑕᐅᓯᒪᔪᓂᑦ: 

• ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᒃᓴᓄᑦ ᐱᕙᒌᔭᐅᑦ; 
 

• ᐊᕐᕌᒍᑕᒫᑦ ᐃᓗᓕᖃᐅᕈᓘᔭᖅᑐᓂᑦ ᐅᓂᒃᑳᓕᐊᓂᑦ ᑕᒪᐃᓐᓂᓕᒫᖅ  ᐱᔭᐅᕙᓪᓕᐊᔪᓂᑦ, 
ᑳᓐᑐᕌᒃᑕᐅᔪᓕᒫᓂᒃ ᐊᒻᒪᓗ ᐊᑐᖅᑐᐊᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᑲᒪᒋᔭᐅᔪᓂᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ.  

• ᑭᐅᔾᔪᑎ ᑎᑎᖅᑲᕐᓄᑦ ᓂᕆᐅᒋᔭᐅᔪᓄᑦ, ᑎᑎᖅᑲᐃᑦ ᑎᓕᐅᕆᔾᔪᑏᑦ ᒥᓂᔅᑕᓄᓪᓗ 
ᑎᓕᓯᔾᔪᑏᑦ.  

ᐃᓪᓗᓕᕆᔨᕐᔪᐊᒃᑯᑦ ᐊᖏᖅᓯᒪᓂᖃᐃᓐᓇᖅᑐᑦ ᐅᓂᒃᑲᐅᓯᖃᕐᓂᕐᒧ ᑲᒪᒋᒋᐊᖏᓐᓄᑦ 
ᑮᓇᐅᔭᓕᕆᔨᒃᑯᓐᓄᑦ ᐱᓕᕆᖃᑎᖃᖏᓐᓇᕐᓂᐊᖅᓱᑎᓪᓗ ᑮᓇᐅᔭᓕᕆᔨᒃᑯᓐᓂᑦ ᖁᓕᕇᑦᑑᑎᓕᒫᓂᑦ. 

ᑐᑭᒧᐊᑦᑎᑦᓯᔨᐅᖃᑎᒃᑲ ᐅᕙᖓᓗ ᓂᕆᐅᓐᓂᖃᑦᓯᐊᖅᑐᒍᑦ ᐃᓪᓗᓕᕆᔨᕐᔪᐊᒃᑯᑦ ᐱᕙᓪᓕᐊᖏᓐᓇᓚᖓᔪᖅ 
2019-20-ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ ᓂᕆᐅᒋᔭᖃᑦᓯᐊᖅᑐᒍᓪᓗ ᐱᓕᕆᖃᑎᖃᓚᖓᒋᐊᒥᑦ 
ᐊᓪᓚᕝᕕᑦᓯᓐᓂᑦ ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᑎᖏᑦ ᓯᕗᓕᖅᑎᖏᑦ ᐱᓕᕆᖃᑎᒌᑦ 
ᓇᓗᓇᐃᖅᓯᓂᐊᖅᑐᑦ ᓄᓇᕗᒻᒥᐅᑦ ᐊᑐᐃᓐᓇᐅᑎᑦᓯᕕᐅᓂᖏᓐᓂᑦ ᐊᔾᔨᒌᖏᑦᑐᓂᑦ ᓈᒻᒪᑦᑐᓂᑦ, 
ᐊᑭᑐᓗᐊᖏᑦᑐᓂᑦ ᖃᓄᐃᖏᑦᓯᐊᓂᕐᒥᓪᓗ ᐃᓪᓗᓕᕆᓂᕐᒧᑦ ᓇᓖᕋᕈᓐᓇᕐᓂᕐᒥᑦ. 

 867 975-7200   867 979-4194 

 

 

 

 

ᒪᓂᒪᓂᐊᖅᐳᖓ, ᑕᐃᒃᑯᐊᓗ ᓯᕗᓕᖅᑏᑦ ᐱᓕᕆᖃᑎᒌᑦ, ᖃᓄᑐᐃᓐᓇᖅ ᐊᐱᖅᑯᑎᒃᓴᖃᒃᑲᓐᓂᕐᓂᕈᕕᑦ. 

ᐅᕙᙶᖅᑐᖅ, 
 

 
ᐹᑉ ᓚᓄᑦ 
ᑲᑎᒪᑎᑦᓯᔨᓄ, ᓄᓇᕗᒻᒥᑦ ᐃᓪᓗᓕᕆᔨᕐᔪᐊᒃᑯᓐᓄᑦ  

 
ᐱᖃᑕᐅᔪᑦ: ᑎᐅᕆ ᐊᐅᓪᓚ, ᐊᖓᔪᖅᑳᖅ ᐊᒻᒪ ᐊᐅᓚᑦᑎᔨᓪᓗᐊᑕᖅ, 

ᐃᓪᓗᓕᕆᔨᕐᔪᐊᒃᑯᓐᓄᑦ ᔨᐊᕝ ᓴᐅ, ᒥᓂᔅᑕᐅᑉ ᑐᓪᓕᐊ, 
ᑮᓇᐅᔭᓕᕆᔨᒃᑯᓐᓄᑦ 

 



 
 

ᔫᓂ 11, 2019 

ᒪᓕᒐᓕᐅᖅᑎ ᔩᓂ ᐃHᐊᓪᓗᐊᖅ 

ᒥᓂᔅᑕ ᑲᒪᒋᔭᒃᓴᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ 

ᑎᑎᖅᑲᒃᑯᕕᐊ 2410 

ᐃᖃᓗᐃᑦ, ᓄᓇᕗᑦ 

X0A 0H0 

 

ᐱᔾᔪᑎᓕᒃ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑎᑎᖅᑲᖅ ᓂᕆᐅᒋᔭᐅᔪᒃᓴᖅ 2019-20 

 

ᐊᐃᖓᐃ ᒥᓂᔅᑕ ᐃᕼᐊᓪᓗᐊᖅ: 

ᒪᑦᓇ ᑎᑎᕋᓚᐅᕋᕕᑦ ᕕᕗᐊᕆ 14, 2019-ᒥ ᓇᓗᓇᐃᖅᓯᓪᓗᑎᑦ ᓂᕆᐅᒋᔭᐅᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᓄᑦ 2019-20−ᒧᑦ. ᑎᑎᕋᓚᐅᖅᑕᑦ ᕿᒥᕐᕈᓚᐅᖅᑕᕗᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓪᓗ 

ᐊᖓᔪᖅᑳᕗᓪᓗ ᐊᒻᒪ ᐊᐅᓚᑦᑎᔨᒻᒪᕆᒃᐳᑦ, ᐳᕉᓄ ᐱᕆᐅᕋ. ᐱᓕᕆᖃᑎᒌᒡᓗᑕ ᓯᕗᓪᓕᐅᔾᔭᐅᔭᕆᐊᓖᑦ 

ᖃᐅᔨᓛᕈᒪᕙᕗᑦ ᑐᕌᒐᕆᔭᕗᓪᓗ ᓇᓗᓇᐃᖅᓯᒪᔪᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ. 

ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓯᓯᒪᓕᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐸᕐᓇᐅᒻᒥᒃ ᓇᓗᓇᐃᖅᓯᓯᒪᓪᓗᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᖃᓄᐃᓕᐅᕈᑕᐅᔪᒪᔪᓂᒃ 

ᐅᓄᖅᓯᕚᓪᓕᖅᑎᓐᓇᓱᒃᖢᒋᑦ ᐃᓄᖕᓄᑦ ᐃᖅᑲᓇᐃᔮᕆᔭᐅᔪᑦ ᓇᓂᕈᓘᔭᖅ. ᑕᒪᑐᒪᓂ ᑮᓇᐅᔭᓕᕆᓐᓇᖅ ᐊᕐᕌᒍ 

ᐱᒋᐊᓵᕐᓂᖓᓂ, ᐃᓄᐃᑦ ᐃᖅᑲᓇᐃᔭᖅᑎᑦ 51%−ᒦᑉᐳᑦ.  ᐊᖅᑯᑎᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐊᒻᒪ ᐱᓕᕆᕝᕕᖕᒥ 

ᐱᓕᒻᒪᒃᓴᖅᑎᑦᑎᔩᑦ, ᐊᒻᒪᓗ ᐱᓕᕆᐊᒃᓴᑦ ᐱᓕᕆᐊᖑᔪᓐᓇᑦᑎᐊᖅᑐᑦ ᓲᕐᓗ ᐃᓄᐃᑦ ᓯᕗᓕᖅᑎᙳᕆᐅᖅᓴᔪᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂ ᐃᖅᑲᓇᐃᔭᖅᑎᖏᑦ ᐅᓄᖅᓯᕚᓪᓕᕈᑕᐅᓯᒪᔪᑦ ᑖᒃᑯᓄᖓ ᓈᓴᐅᑎᓄᑦ. 

ᑲᑎᒪᔩᑦ ᖃᐅᔨᓴᐃᓐᓇᕐᓂᐊᖅᑐᑦ ᑖᒃᑯᓂᖓ ᐱᓕᕆᐊᓂᒃ ᐃᖅᑲᓇᐃᔭᖅᑐᓕᕆᔨᕗᑦ ᐊᖅᑯᑎᒋᔭᐅᓗᑎᒃ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ. ᐃᑲᔪᖅᓱᖅᑕᐅᓂᐊᕐᓂᕆᔭᕗᑦ ᐊᓕᐊᓇᐃᒋᑦᑎᐊᖅᑕᕗᑦ ᑎᑎᕋᕐᕕᔅᓯᓐᓂ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᐱᓕᕆᓂᐊᖅᑎᓪᓗᑎᒍᑦ ᐆᒻᒪᖅᑯᑎᓕᕆᔨᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᓄᑦ ᐸᕐᓇᐅᑖ ᖃᓄᐃᓕᐅᕈᑕᐅᔪᒪᔪᑦ 

2019-20 ᐅᖓᑖᓄᓪᓗ. 

ᐸᒡᕕᓵᖅᑕᐅᒋᐊᖃᙱᓐᓂᖅ ᐃᖅᑲᓇᐃᔭᕐᕕᖕᒥ 

ᐃᖅᑲᓇᐃᔭᓯᒋᐊᕌᖓᑕ, ᐃᖅᑲᓇᐃᔭᖅᑎᑦ ᕿᒥᕐᕈᖃᑦᑕᖁᔭᐅᕗᑦ ᓄᓇᕗᑦ ᒐᕙᒪᒃᑯᑦ ᐸᒡᕕᓵᖅᑕᐅᒋᐊᖃᙱᓐᓂᕐᒧᑦ 

ᐃᖅᑲᓇᐃᔭᕐᕕᖕᒥ ᐊᑐᐊᒐᕐᒥᒃ. ᐃᖅᑲᓇᐃᔭᖅᑎᑦ ᑎᓕᐅᖅᑕᐅᕗᑦ ᖃᓄᑐᐃᓐᓇᖅ ᐃᓱᒫᓘᑎᖃᑐᐊᖅᐸᑕ 

ᑐᓴᖅᑎᑦᑎᖃᑦᑕᖁᔭᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᕿᒥᕐᕈᓲᖑᖕᒪᑕ ᓴᖅᑭᑦᑎᓲᖑᓪᓗᑎᒡᓗ ᐅᖃᐱᓘᑕᐅᔪᓂᒃ 

ᐊᑐᓂ ᑲᒪᒋᓪᓗᒋᑦ ᑲᒪᒋᑦᑎᐊᖅᖢᒋᓪᓗ. 

ᐅᕙᖓᓗ ᐊᖓᔪᖅᑳᕐᓗ ᐊᐅᓚᑦᑎᔨᒻᒪᕆᒡᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐱᓕᕆᐊᒃᓴᖃᖅᐳᒍᑦ ᐃᓄᖕᒨᖓᔪᓂᒃ 

ᑲᒪᒋᔭᒃᓴᖃᖅᖢᑕ ᐅᔾᔨᕆᔭᐅᓕᖅᑎᓪᓗᒍ ᐃᖅᑲᓇᐃᔭᕐᕕᖕᒥ ᐸᒡᕕᓵᖅᑕᐅᒋᐊᖃᙱᓐᓂᖅ. 

ᐊᐅᓚᐅᑎᖃᕐᕖᑦ ᓄᑖᙳᕆᐊᖅᑕᐅᓂᖏᑦ 



ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᖁᔨᑦᑎᐊᖅᐳᑦ ᓴᖅᑭᑕᐅᕙᓪᓕᐊᔪᒥᒃ ᐊᐅᓚᑕᐅᔪᒥᒃ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓂᒃ 2019-20−ᒥ. ᐱᐅᓯᒋᐊᖅᓯᒪᔪᑦ ᐆᒻᒪᖅᑯᑎᑐᓗᐊᕐᓇᙱᑦᑐᑦ ᐊᒻᒪ ᑕᑎᒋᔭᒃᓴᐅᓂᖏᑦ 

ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᓂᐊᖅᐳᑦ 13−ᖑᔪᓂᒃ ᓄᓇᓕᖕᓂ ᐆᒻᒪᖅᑯᑎᖏᑦ ᓄᑖᙳᕆᐊᖅᑕᐅᔪᓄᑦ. ᒪᐃ 21, 2019-

ᒥ, ᑲᓇᑕᒥ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᐳᑦ ᑮᓇᐅᔭᖅᑕᖃᕐᓂᖓᓂᒃ ᐊᐅᓚᐅᑎ ᔭᓄᓖᑕᒧᑦ ᐃᓇᖏᐅᑎᓂᐊᖅᑐᓂᒃ 

ᑎᑭᕋᔪᐊᕐᒥ, ᑲᖏᖅᖠᓂᕐᒥ, ᓴᓪᓕᕐᒥ, ᐃᒡᓗᓕᒑᕐᔪᖕᒥ, ᒥᑦᑎᒪᑕᓕᖕᒥ, ᐊᒻᒪ ᑲᖏᖅᑐᒑᐱᖕᒥ.  

ᐱᓕᕆᖃᑎᒋᑦᑎᐊᖏᓐᓇᕐᓂᐊᖅᑕᕗᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᒪᔭᐅᖁᓪᓗᒋᑦ 

ᓈᒻᒪᑦᑎᐊᕐᓂᖏᓐᓂᒃ ᓈᒻᒪᖅᑰᑦᑎᓂᖏᓐᓂᒡᓗ ᐱᓕᕆᐊᖑᔭᕆᐊᓖᑦ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᓄᑦ 

ᐸᕐᓇᐅᑎᑦ. 

ᐊᓯᐊᒍ ᐆᒻᒪᖅᑯᑎᓕᐅᕈᑎᑦ ᐃᓛᒃᑰᖅᑐᓪᓗ ᐆᒻᒪᖅᑯᑎᓕᐅᕈᑏᑦ 

ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᓱᖅᑐᖅ ᑐᕌᖅᑕᕗᒻᒥ ᓯᕗᓪᓕᐅᔾᔭᐅᔪᒪᔪᑦ ᐱᕚᓪᓕᕈᑎᕗᑦ ᐱᕙᓪᓕᐊᑎᑦᑎᓗᑎᒃ ᐊᒻᒪ 

ᐊᐅᓚᑦᑎᓗᑎᒃ ᓄᓇᓂᑦ ᐱᓯᒪᔪᓂᑦ ᑭᖑᕝᕕᖅᑕᕈᓐᓇᖅᑐᓂᑦ ᑭᖑᕝᕕᒃᑲᓐᓂᕈᓐᓇᙱᑦᑐᓪᓗ ᐱᕕᒃᓴᐅᔪᓂᑦ ᐊᑯᓂᐅᔪᒃᑯᑦ 

ᐃᑲᔪᕈᑕᐅᔪᓐᓇᕐᓗᓂ ᓄᓇᕗᒥᐅᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖃᖅᐳᑦ ᒥᒃᖠᒋᐊᖅᑎᑦᑎᔪᒪᓪᓗᑎᒃ 

ᓄᓇᕘᒥ ᑕᑎᒋᔭᐅᔪᒃᓴᒥᒃ ᐃᒐᓯᐅᒻᒧᑦ ᓴᖅᑭᑦᑎᕙᓪᓕᐊᓪᓗᑎᒡᓗ ᐊᑐᖅᑕᐅᖔᕈᓐᓇᖅᑐᓂᒃ 

ᐃᓇᖏᐅᑎᖔᕈᓐᓇᖅᑐᓂᒡᓘᓐᓃᑦ ᐆᒻᒪᖅᑯᑎᓕᕆᔾᔪᑎᒃᓴᓂᒃ.  

ᐃᓚᒋᔭᐅᓪᓗᓂ ᑲᓇᑕᒥ ᒐᕙᒪᒃᑯᑦ ᑐᓴᒐᒃᓴᖁᑎᖓᓐᓄᑦ ᖁᓛᓂ ᓇᓗᓇᐃᖅᓯᒪᔪᒧᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᓚᐅᕐᒥᔪᑦ ᐃᓚᒋᐊᕈᑎᒃᓴᓄᑦ 500 ᑭᓗᐋᑦ ᓯᕿᓂᕐᒧᑦ ᐆᒻᒪᖅᑯᑎᓕᕆᔾᔪᑎᒧᑦ 

ᐆᒻᒪᖅᑯᑎᖃᕐᕕᖃᖅᖢᓂ ᐃᓚᒋᔭᐅᓪᓗᓂ ᖁᕐᓗᖅᑐᒥ ᐊᐅᓚᐅᑎᖃᕐᕕᒃᑖᓵᒧᑦ ᓴᓇᔭᕙᔭᓪᓕᐊᔪᒧᑦ. ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᖅᑖᖅᑎᑕᐅᖏᓐᓇᕐᓂᐊᖅᐳᑦ ᑲᓇᑕᒥ ᐱᓕᕆᐊᒃᓴᖃᖅᑎᑦᑎᕈᓘᔭᖅᑐᓂᒃ ᐱᕚᓪᓕᖅᑎᓪᓗᒍ 

ᐆᒻᒪᖅᑯᑎᓕᕆᔾᔪᑎᓄᑦ ᑮᓇᐅᔭᓕᐅᕈᑕᐅᔪᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᖑᓪᓗᓂ ᐆᒻᒪᖅᑯᑎᓕᕆᔾᔪᓯᖏᑦ ᓴᖅᑭᑕᐅᓛᖅᑐᑦ ᐅᑭᐊᒃᓵᖅ ᒪᓕᒐᓕᐅᖅᑎᒃᑯᓐᓄᑦ 

ᐊᖏᖅᑕᐅᓚᐅᖅᑎᓪᓗᒋᑦ. ᑖᓐᓇ ᐱᓕᕆᐊᖅ ᐃᑲᔫᑕᐅᓂᐊᖅᐳᖅ ᒥᒃᖠᒋᐊᕈᑕᐅᓗᓂ ᐊᑦᑕᕐᓇᖅᑐᓂᒃ ᐃᓯᐊᕿᔪᓂᒃ 

ᐊᑐᓕᖅᑎᓪᓗᒍᓗ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔾᔪᑎᓄᑦ ᑕᑎᖃᖅᑐᓄᑦ ᐆᒻᒪᖅᑯᑎᓄᑦ. ᓇᓗᓇᐃᔭᑦᑎᐊᕐᓗᒋᑦ ᐃᓄᖕᓄᑦ 

ᓇᖕᒥᓂᕆᔭᐅᔪᑦ, ᑖᓐᓇ ᐱᓕᕆᐊᖅ ᐱᕕᒃᓴᖃᖅᑎᑦᑎᓂᐊᖅᐳᖅ ᓴᖅᑭᑦᑎᔪᓐᓇᕐᓗᑎᒃ ᓄᓇᓕᖕᓂ 

ᐆᒻᒪᖅᑯᑎᓕᕆᔾᔪᓯᕐᓂᒃ ᐊᑲᐅᓛᒃᑯᑦ ᐱᔨᑦᑎᕋᐅᑎᓂᒃ ᐊᑯᓂᐅᔪᒃᑯᑦ ᐊᕙᑎᒧᑦ ᐊᒻᒪ ᒪᑭᒪᔾᔪᑎᓄᑦ 

ᐱᓕᕆᐊᒃᑯᒥᒋᔭᐅᔪᓄᑦ ᓄᓇᕗᒥᐅᓄᑦ.  

ᐆᒻᒪᖅᑯᑎᒧᑦ ᖃᐅᔨᓴᕈᑎᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᓱᐃᖏᓐᓇᕐᓂᐊᖅᐳᑦ ᐅᔾᔨᕆᔭᐅᓕᖅᑎᑦᑏᓐᓇᕐᓗᑎᒡᓗ ᐆᒻᒪᖅᑯᑎᒧᑦ 

ᖃᐅᔨᓴᕈᑎᓂᒃ 2019-20−ᒥ. ᓂᕆᐅᒃᑲᓗᐊᖅᐳᒍᑦ ᓄᓇᕗᒥᐅᑦ ᐅᓄᕐᓂᖅᓴᑦ ᐊᑐᖁᒐᓗᐊᖅᖢᑎᒍᑦ 

ᐅᔾᔨᕆᔭᐅᓕᖅᑎᓐᓇᓱᒃᑕᑦᑎᓐᓂ ᐱᓕᕆᐊᑦᑎᓐᓂ ᐱᓕᕆᐊᖑᑲᑕᓛᖅᑐᓂᒃ ᓲᕐᓗ ᐱᓕᕆᐊᕆᔭᐅᔪᓂᒃ 

ᓴᖅᑭᔮᖅᑎᑦᑎᓂᒃᑯᑦ ᐃᖃᓗᖕᓂ, ᑲᖏᖅᖠᓂᕐᒥ, ᐊᒻᒪ ᐃᖃᓗᒃᑑᑦᑎᐊᒥ. ᐱᐅᓂᖅᓴᒃᑯᑦ ᐅᔾᔨᕆᔭᐅᓕᖅᑎᑦᑎᖃᑦᑕᕐᓂᖅ 

ᐱᓕᕆᐊᕐᒧᑦ ᐃᑲᔫᑎᓂᒃ, ᑕᑯᔪᒪᒐᓗᐊᖅᐳᒍᑦ ᐅᓄᖅᓯᕚᓪᓕᖅᓯᒪᔪᓂᒃ ᓈᒻᒪᒋᔭᐅᔪᓂᒃ ᐆᒻᒪᖅᑯᑎᒧᑦ ᖃᐅᔨᓴᕈᑎᒧᑦ 

ᑕᒪᑐᒪᓂ ᐊᕐᕌᒍᒥ. 

ᑐᓴᐅᒪᖃᑎᒌᒍᑕᐅᖏᓐᓇᖅᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᓚᑖᓃᑦᑐᑦ ᑐᓴᐅᒪᔪᓕᕆᔾᔪᑎᓄᑦ ᐊᑐᐊᒐᑦ ᓴᖅᑭᑕᐅᓚᐅᖅᓯᒪᕗᖅ ᑎᓯᐱᕆ 2018-ᒥ. 

ᑖᓐᓇ ᐊᑐᐊᒐᖅ ᐅᔾᔨᕈᓱᒃᑎᑦᑎᕗᖅ ᐊᐅᓚᑦᑎᔾᔪᑎᓂᒃ ᐊᐅᓚᑕᐅᔪᓂᒡᓗ ᑐᑭᓯᒋᐊᒐᒃᓴᓂᒃ ᓴᖅᑭᑉᐸᓪᓕᐊᔪᓂᒃ 

ᐆᒻᒪᖅᑯᑎᓕᕆᔨᒃᑯᓐᓂ ᐃᓄᖕᓄᑦ ᑐᕌᖓᔪᓂᒃ. ᑐᑭᓯᓇᑦᑎᐊᖅᑐᓂᒃ ᑐᓴᐅᒪᑎᑦᑎᓂᖅ ᐆᒻᒪᖅᑯᑎᓕᕆᔨᒃᑯᑦ 

ᑐᕌᒐᖏᓐᓂᒃ ᐱᓕᕆᐊᖏᓐᓂᒡᓗ ᓴᙱᒃᑎᒋᐊᕈᑎᒋᓲᕆᒐᑦᑎᒍᑦ ᐱᓕᕆᖃᑎᒌᒍᓯᑦᑎᓐᓄᑦ ᐊᑭᓕᖅᓱᐃᕙᒃᑐᑦ ᐊᒻᒪ 

ᐃᑲᔪᖅᓱᐃᔾᔪᑎᑦ ᐃᓄᖕᓄᑦ ᐅᒃᐱᕆᔭᐅᔪᓐᓇᖅᓯᓪᓗᑕ. 



ᐃᓚᖓᑦ ᑐᓴᐅᒪᔪᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ ᐱᓕᕆᖃᑎᒌᒍᑎᒌᓐᓇᖅᑕᕗᑦ ᕼᐋᒻᒪᓚᒃᑯᓐᓂ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᖃᑕᐅᓚᐅᖅᐳᑦ ᕿᑎᕐᒥᐅᑦ ᐊᒻᒪ ᕿᑭᖅᑖᓗᒃ ᒪᐃᔭᓂᒃ 

ᑲᑎᒪᕐᔪᐊᖅᑎᓪᓗᒋᑦ ᓯᑎᐱᕆᒥ ᐊᒻᒪ ᒫᑦᓯᒥ 2019−ᒥ, ᑕᒪᐃᓐᓂᒃ, ᑲᑎᒪᖃᑕᐅᓛᕈᒪᓪᓗᑎᒡᓗ ᑭᕙᓪᓕᕐᒥ 

ᑲᑎᒪᕐᔪᐊᓕᖅᐸᑕ ᑕᒪᑐᒪᓂ ᐊᕐᕌᒍᒥ ᖃᑯᒍᒃᑲᓐᓂᖅ.     

ᖃᒪᓂ'ᑐᐊᕐᒥ ᓄᑖᖅ ᑎᑎᕋᕐᕕᒃ 

ᐱᒋᐊᓕᓵᖅᑎᓪᓗᒍ ᐊᕐᕌᒍ ᐱᔪᓐᓇᖅᑎᑕᐅᓚᐅᖅᑐᒍᑦ ᓄᑖᖅ ᑎᑎᕋᕐᕕᒃᑖᓵᕗᑦ ᓴᓇᔭᐅᓪᓗᓂ ᖃᒪᓂ'ᑐᐊᕐᒥ. ᑖᓐᓇ 

ᐱᔭᐅᔭᕆᐊᖃᓪᓚᕆᒃᑐᖅ ᑎᑎᕋᕐᕕᒃ ᖃᐅᔨᒪᔾᔪᑕᐅᓂᐊᖅᐳᖅ ᑲᑐᔾᔨᖃᑎᒌᑦᑎᐊᓕᕐᓗᑎᒃ ᐃᖅᑲᓇᐃᔭᖅᑎᕗᑦ ᒫᓐᓇ 

ᓴᓇᖃᑕᐅᔪᑦ ᓇᓂᕈᓘᔭᖅ ᓄᓇᓕᖕᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᓴᕐᓂᐊᖅᑐᑦ ᐱᕙᓪᓕᐊᓂᕆᔭᖓᓐᓂ 

ᖃᐅᔨᒪᔭᐅᖁᓪᓗᒍ ᓈᒻᒪᖅᑰᑦᑏᓐᓇᕋᓗᐊᕐᒪᖔᑦ ᑮᓇᐅᔭᑦ ᐊᑐᖅᑐᒃᓴᓄᓪᓗ ᐊᑐᑦᑎᐊᕋᓗᐊᕐᒪᖔᑕ ᑐᑭᓯᑎᑕᐅᓗᓯᓗ 

ᐱᐅᓯᕙᓪᓕᐊᓂᕆᔭᖓᓂ ᓴᖅᑭᑉᐸᓪᓕᐊᑎᓪᓗᒋᑦ.  

ᓵᑕᐅᔪᓐᓇᕐᓗᑎᑦ ᑮᓇᐅᔭᓕᕆᔾᔪᑎᑦ, ᐊᐅᓚᑦᑎᔾᔪᑎᑦ, ᐊᒻᒪ ᐅᓂᒃᑳᓕᐊᑦ 2019−20-ᒧᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖓᔪᖅᑳᖓ ᐊᒻᒪ ᐊᐅᓚᑦᑎᔨᒻᒪᕆᒃ, ᑐᓴᖅᑎᒃᑲᓐᓂᕐᓗᓯ 

ᐱᓕᕆᖃᑎᒋᑦᑎᐊᖏᓐᓇᕐᓂᐊᕋᒃᑭᑦ ᑮᓇᐅᔭᓕᕆᔨᒃᑯᑦ ᖃᐅᔨᒪᔭᐅᖁᓪᓗᒍ ᐱᓕᕆᐊᖑᑦᑎᐊᕐᓂᖏᓐᓂᒃ 

ᐅᓂᒃᑳᓕᐅᕐᓂᐊᕐᓗᑕ ᑲᒪᒋᔭᒃᓴᕗᑦ ᓇᓗᓇᐃᖅᓯᒪᔪᑦ ᐱᓕᕆᐊᒃᓴᔅᓯᓐᓂ ᓇᓗᓇᐃᖅᓯᒪᔪᑦ ᒪᓕᒡᓗᒋᑦ. ᑖᓐᓇ 

ᐃᓚᖃᖅᐳᖅ ᐱᑕᖃᕈᓐᓇᕐᓗᓂ ᐱᓕᕆᕝᕕᖕᒥ ᑕᒻᒪᖅᓯᒪᔪᖅᓯᐅᖅᑕᐅᔪᓂᒃ ᐊᑕᖏᕐᓗᒋᑦ, ᑭᒡᓕᖃᑦᑎᙱᓪᓗᒋᑦ, ᐊᒻᒪ 

ᓈᒻᒪᖅᑰᑦᑎᓗᑎᒃ ᑕᑯᔭᒃᓴᐅᔪᑦ ᑎᑎᕋᖅᑕᐅᓯᒪᔪᓕᒫᓂᒃ, ᓇᖕᒥᓂᕆᔭᐅᔪᓂᒃ, ᐊᒻᒪ ᐃᓄᖕᒨᖓᔪᓂᒃ. 

ᓴᙱᒃᑎᒋᐊᖅᑎᑦᑎᔪᒪᑦᑎᐊᖅᑐᒍᑦ ᐱᓕᕆᖃᑎᒌᒍᓯᑦᑎᓐᓂ ᑐᙵᓱᒃᑎᑉᐸᒃᑲᓗ ᖃᓄᑐᐃᓐᓇᖅ ᐃᓚᒋᐊᖅᑕᐅᔪᑦ 

ᐅᕝᕙᓘᓐᓃᑦ ᐊᐱᖅᑯᑎᖃᕐᓂᕈᔅᓯ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓯᕗᓂᒃᓴᖓᓐᓂ ᐅᕝᕙᓘᓐᓃ ᑲᑎᒪᔨᖏᓐᓂᒃ. 

ᐅᕙᙶᖅᑐᖅ, 

 

ᓯᒥᐅᓂ ᐊᑲᓕᐊᓗᒃ 

ᑲᑎᒪᑎᑦᑎᔨᐅᓚᐅᑲᒃᑐᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ 

